
Ya dzaw-eu 1
 Ghawˬ shaˬ-ehˇ ngaˇ-a ngaˬ shaˬ-oˇ

Li naˆ-ahˇ ngaˬ shaˬ zawˇ khuiˇ-iˬ-a. Qhoeˇ miˇ neh iˬ 
nah gheh ngaˬ shaˬ nyehꞈ-iˇ-euˬ meh. 

Ngaˬ myahˬ maˬ jaˆ-eu miˇ neh nah ga-ehˇ ngaˬ juiꞈ 
juiꞈ-euˬ meh. 

Guiˬ lahˬ htiˬ huiˬ-ehˇ ngaˬ boꞈ yaw huiˬ htiˬ mawˇ 
juiꞈ mi-awˇ, laˬ qhaˬ chehˇ dui dui-eu meh. 

Ngaˬ boꞈ qhoeˇ mawˇ luˇ koˆ-awˇ dzaˬ jiˇ leꞈ-euˬ meh. 
Aˬ gah htiˬ gah-iˬ maˬ bi dzeˇ ni dzaˬ jiˇ nehˬ-euˬ meh. 

1. Ga doˆ yaꞈ-euˬ deuˬ-ahˇ boꞈ ahˇ-awˬ.

a. Guiˬ _____ htiˬ huiˬ-ehˇ ngaˬ boꞈ yaw ____ htiˬ mawˇ 
____mi-awˇ laˬ qhaˬ ____dui dui-eu meh.

b. Ngaˬ boꞈ qhoeˇ mawˇ ___ koˆ-awˇ ____ jiˇ leꞈ-euˬ 
meh. 

c. Aˬ gah gheh maˬ bi ____ ni dzaˬ ___ nehˬ-euˬ meh.

2. Laꞈ oˆ phaw jaˆ-eu aˇ boꞈ deuˬ-ahˇ gui dzaw boꞈ 
dzawˬ-awˇ, aˇ baˇ-euˬ tsawˇ myahˇ boꞈ ahˇ-awˬ. 
ngaˬ shaˬ          ___________________________
ngaˬ paꞈ dehˬ   ____________________________
ngaˬ deˇ neˇ      ____________________________

3. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ-awˬ.
a. La ja A meh-eu nga sha lah-ah i ma.
b. Deh ya i cu mui na-a cheh mui meh.
c. A lah nga sha nyeh-eu zaw qheu-a.

4. Uˬ choeˇ tcoꞈ-eu jeˬ zaˬ aˇ myahˇ boꞈ-awˬ.
  
5. Yawˬ ha nui noeˬ boꞈ-eu

Ngaˬ juiꞈ juiꞈ-iˇ-eu gaˇ kawˆ nawˇ qhaˇ noeˬ mawˇ-eu  
    loꞈ-ehˇ boꞈ-awˬ.

6. Iˇ khahˇ -ahˇ ya mˇ-eu
a. Iˬ nah ya dzaw-euˬ gaˇ kawˆ iˇ khahˇ jawˇ-eu deuˬ-ahˇ   
    gui mehˬ-awˬ.
 
b. Nawˇ ya leˇ-eu dawˬ chaˇ htiˬ bymˇ gaˇ kawˆ boꞈ-awˬ. 

Ya dzaw-eu 2
Aˇba-euˬ aˇ yehˆ yaˇ khmˇ

Aˇba-euˬ aˇ yehˆ yaˇ khmˇ-ahˇ aˇ yehˆ zawˇ-ehˇ phoˬ 
nga. Aˇ ba aˇ yehˆ tceuˆ luꞈ nga. Iˇ cuꞈ dawˇ-eu jiˇ maˬ 
noeˬ nga. Aˇ lu nyiˬ mawˇ aˇ yehˆ yaˇ khmˇ-ahˇ zaw 
zaw-ehˇ aˇ yehˆ-ahˇ cuˆ nga. Byaˬ shaw jiˇ cuˆ nga. Byaˬ 
dzahˇ gheh dzahˇ htaˬ-euˬ nga. Byaˬ shaw heu dzahˇ-aˬ 
byaˬ uiˇ zawˇ-ehˇ dahˬ nga. Byaˬ uiˇ-aˬ ghaˬ jaˆ ghaˬ 
meh. Mawˇ do ghaˇ duˬ zawˇ-ehˇ muiˬ meh. 

1. Nawˇ gui dzaw boꞈ dzaw mawꞈ-eu deuˬ gui dzaw boꞈ 
dzaw-awˬ.

2. Naˇ haˬ htaˬ-euˬ deuˬ-ahˇ boꞈ qoꞈ-awˬ.
a. Aˇba aˬ jeˬ mˇ htaˬ-euˬ la jeˇ. 
b. Aˇba iˇ cuꞈ dawˇ-eu gheh maˬ noeˬ ni aˬ jeˬ mˇ la jeˇ.
c. Aˇba-euˬ aˇ yehˆ-ahˇ aˬ jeˬ cuˆ la jeˇ. 
d. Byaˬ uiˇ aˬ jeˬ ghaˇ duˬ gaˇ dahˇ tsoeˬ la jeˇ.

3. Chiˬ hteˇ dawˆ-awˬ.
Boe ku-a dah ta qaw jaw, i cu-ah qaw jaw-eu je za 

meh. Hteu mi neh a je qaw si nya meh.
Nga sha nga maw neh zi dam-eu mi neh hti jeu jeu lah 

ni law-i-eu meh.
Deh ma-a hti po m do shaw na-a za zi keu ni m dza 

nya-eu mi neh leh jeh-aw m-eu tsa meh.

4. Nawˬ neh phuˬ haw mawˇ haw-euˬ gaˇ kawˆ guˆ laˇ 
phaˬ-ehˇ gheh-eu, (maˬ) uiˇ yoeˇ laˇ phaˬ-ehˇ gheh-eu 
htiˬ jeˬ jeˬ gaˇ kawˆ boꞈ-awˬ. 

5. Iˇ khahˇ-ahˇ ya mˇ-eu 
     Deh ma mˇ-eu gaˇ kawˆ nawˇ qhaˇ siˬ nya-eu loꞈ-ehˇ  

boꞈ-awˬ. 

Ya dzaw-eu 3
                               Aˇ dah-euˬ aˇ jiˇ

Aˇdah chaˬ oeˬ yuˇ-awˇ aˇ jiˇ beuˆ-iˇ-euˬ meh. Aˇdah 
aˇ jiˇ htiˬ mawˇ beuˆ kha-awˇ laˬ qhaˬ chehˇ-eu meh. Aˬ 
ma Aˇdah-ahˇ aˇ jiˇ htehˬ ba nehˬ-euˬ meh. Aˬ ma maˬ 
mawˇ khaˬ-ahˇ aˇ jiˇ aˬ khuiˬ neh baꞈ dzaˬ-euˬ meh. 
Aˇdah maˬ ya dzaˬ-eu miˇ neh ngoeˇ-eu meh. Aˇdah aˇ jiˇ 
phaˇ beuˆ-iˇ-euˬ meh. Heu poˆ-aˬ, aˬ khuiˬ paꞈ tawꞈ htaˬ-
awˇ aˇ jiˇ maˬ jaꞈ leˇ qhoeˇ keuˆ ni loꞈ-euˬ meh. 



6

1. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.
 

chaˬ  oeˬ ____________
laˬ qhaˬ chehˇ ____________
baꞈ dzaˬ ____________
paꞈ tawꞈ       ____________

2. Laꞈ oˆ phaw maˬ boꞈ byah ni jaˆ-eu sahˬ boꞈ deuˬ boꞈ 
byah nehˬ-awˬ.

Aˇ dah chaˬ ___ yuˇ-awˇ aˇ jiˇ ____-iˇ-euˬ meh. 
Aˇdah aˇ jiˇ htiˬ ____ beuˆ kha-awˇ laˬ qhaˬ chehˇ-eu 
meh. Aˬ ma Aˇdah-ahˇ aˇ jiˇ _____ ba nehˬ-eu meh. 
Aˬ ma maˬ _____ khaˬ-ahˇ aˇ jiˇ aˬ khuiˬ neh baꞈ 
dzaˬ-euˬ meh. Aˇdah maˬ ya dzaˬ-eu miˇ neh _____-
eu meh. Aˇdah aˇ jiˇ _____ beuˆ-iˇ-euˬ meh. Heu poˆ-
aˬ, aˬ khuiˬ paꞈ _____ htaˬ-awˇaˇ jiˇ maˬ jaꞈ leˇ qhoeˇ 
____ni loꞈ-euˬ meh. 

3. Laꞈ oˆ phaw boꞈ htaˬ-euˬ sahˬ boꞈ deuˬ-ahˇ chiˬ hteˇ 
dawˆ-awˬ.

Adah cha oe yu-aw a ji beu-i-eu meh. Adah a ji hti 
maw beu kha-aw la qha cheh-eu meh. A ma Adah-ah 
a ji hteh ba neh-eu meh. 

4. Aˇ jiˇ beuˆ-eu gaˇ kawˆ nawˇ noeˬ-eu loꞈ-ehˇ boꞈ-awˬ.

5. Iˇ khahˇ-ahˇ ya mˇ-eu, 
Nawˇ Aˇdah loꞈ-ehˇ gheh law nmˇ-aˬ, aˬ joˇ-ehˇ jahˇ-

eu lehˇ noeˬ nya lehˇ boꞈ haw-awˬ.

Ya dzaw-eu 4
Chiˬ chuˇ nyiˬ siˬ

Aˇ lahˬ-aˬ, iˇ cuꞈ dzuiꞈ-iˇ-eu lehˇ lawˇ gawˆ-ahˇ iˇ-euˬ 
meh. Myaˆ nuiˆ qoˆ tehˆ htiˬ tehˆ laꞈ qhoeˇ naˆ puiˆ ni 
gheh-eu qhaˬ lo htiˬ siˬ jaˆ gaˇ mawˇ-euˬ meh. Htiˬ qhehˬ 
gheh naˇ, tsawˬ paˆ laˇ-awˇ uˬ qhoeˬ du du-ehˇ doˆ laˇ gaˇ 
ya mawˇ-euˬ meh. 

Uˬ qhoeˬ qhoeˇ deuˬ byoˆ qaꞈ jiˇ naˇ-aˬ, chiˬ chuˇ nyiˬ 
siˬ ahˇ gaˇ ya mawˇ-euˬ meh. Aˇlahˬ-aˬ, ja tawˆ ni chiˬ 
chuˇ qhoeˇ nyiˬ siˬ baꞈ-awˇ iˇ khahˇ cehˆ ghoꞈ gheh-euˬ 
meh.

1. Laꞈ oˆ phaw boꞈ htaˬ-euˬ aˇ boꞈ-ahˇ gui dzaw boꞈ 
dzaw-awˬ.

chiˬ chuˇ ________________
iˇ cuꞈ dzuiꞈ ________________
myaˆ nuiˆ qoˆ tehˆ ________________

2. Laꞈ oˆ phaw naˇ haˬ-eu deuˬ-ahˇ ehˇ qoꞈ-awˬ.
i) Lawˇ gawˆ gaˇ dzeˇ aˬ jeˬ jaˆ hta.
ii) Lawˇ gawˆ gaˇ dzeˇ jaˆ-eu qhoeˇ aˬ joˆ-ehˇ 

  pyeuꞈ laˇ-euˬ hta.
iii) Mˇ myawˬ qhoeˇ aˬ joˆ-ehˇ pyeuꞈ laˇ-euˬ la jeˇ. 

3. Laꞈ oˆ phaw biꞈ htaˬ-euˬ deuˬ-ahˇ chiˬ hteˇ dawˆ-awˬ.    
  A   da nya-eu u yeh hta deh je.

U yeh deh na-a, phya la nga je.
A ma nya-eu gho la je.

4. Biꞈ htaˬ-euˬ jeˬ zaˬ aˇ mawˇ-euˬ aˇ jeuˬ-ahˇ nawˇ qhaˇ 
siˬ nya-eu loꞈ-ehˇ boꞈ  tcaꞈ-awˬ.
     

Qhaˬ laˬ--------(Yaw jeˬ ma jeˬ, Qhaˬ laˬ, qhaˬ hmˇ, aˇ hahˇ,ˬ lehˇ qhaˬ laˬ-euˬ aˇ 
jeuˬ aˇ cha aˇ myaˆ jeuˬ boꞈ doˆ nya le lehˇ bi boꞈ-awˬ.)

5. Yawˬ ha nui noeˬ boꞈ-eu
Nawˇ maˬ noeˬ maˬ duˇ-ehˇ jawˇ ngeh phyuˬ lehˇ htiˬ  

    jeˬ jeˬ pyeuꞈ laˇ naˇ aˬ joˆ-ehˇ gheh-eu gaˇ kawˆ 
    boꞈ-awˬ.

6.  Iˇ khahˇ-ahˇ bi mˇ-eu
     Nawˬ neh dzaw-euˬ gaˇ  kawˆ iˇ khahˇ jawˇ-eu 
nawˬ-euˬ aˬ yuiꞈ, aˇ doˆ deuˬ-ahˇ gui mehˬ-iˇ-awˇ, ehˇ 
nehˬ laꞈ-euˬ gaˇ kawˆ boꞈ laꞈ-awˬ.

Ya dzaw-eu 5
                                Zawˇ khuiˇ-eu dzaˇ

Aˬ phiˬ lawˇ qhmˬ lawˇ gawˆ-ahˇ ghawˬ nyoeˇ shaˇ 
dzaˬ-iˇ ma jeˇ. Aˬ bawˇ ehˇ-eu, “Aˇ qhaˬ aˇ byeꞈ shaˇ leꞈ 
de”.

Aˬ buˇ Miˬsaˬ aˇ qhaˬ aˇ byeꞈ maˬ dzaˬ lehˇ ngoeˇ nga. 
Aˬ bawˇ nyaˇ-eu, ghawˬ loeˇ caꞈ-awˇ daˇ lehˆ toeˆ mˬ-awˇ 
dzaˬ-eu hawˬ qhehˬ zawˇ ga nya jeˇ. 

Aˬ phiˬ hawˇ-eu aˬ bawˇ ehˇ-eu, siˬ qhaˬ laꞈ gawˬ laꞈ 
phiˇ nehˬ-ehˇ htahˬ-awˇ aˇ qhaˬ aˇ byeꞈ lehꞈ lehꞈ-ehˇ 
dzaˬ-eu, khawˬ phyuˇ ju ju-ehˇ zawˇ khuiˇ-eu dzaˇ htiˬ jeˇ 
miˇ-a jeˇ.

1. Laꞈ oˆ phaw boꞈ htaˬ-euˬ deuˬ gui dzaw boꞈ dzaw-awˬ.
    

laꞈ pyehꞈ pyehꞈ cuꞈ  _____________
tsawˬ tcuiꞈ   ______________
qhaˬ lo lo ma _____________
dawˬ tcuiꞈ ________________

2. Laꞈ oˆ phaw naˇ haˬ htaˬ-euˬ deuˬ-ahˇ boꞈ qoꞈ-awˬ. 
 

a. Aˬ phiˬ aˬ gaˇ ghawˬ nyoeˇ shaˇ-iˇ-euˬ la jeˇ. 
b. Aˬ buˇ Miˬsaˬ aˬ jeˬ maˬ dzaˬ lehˇ ngoeˇ-eu la jeˇ.
c. Aˇ qhaˬ aˇ byeꞈ aˬ jeˬ-ahˇ lehꞈ dzaˬ-eu khuiˇ la jeˇ. 

3. Laꞈ oˆ phaw boꞈ htaˬ-euˬ aˇ boꞈ nyiˬ boꞈ neh aˇ dahˬ  
beh-awˇ dawˬ boꞈ pyeuꞈ-awˬ.

                 D,    Ht,

4. Laꞈ oˆ phaw biꞈ htaˬ-euˬ deuˬ-ahˇ chiˬ hteˇ dawˆ-awˬ. 

 A ja a la na-eu mi neh a ne ma ne je. A yaw a la na-
eu hta le na-a ne ma je. U ji hteh ne ma ja-eu mi neh 
a mui Mi ne u ji ma hteh-a je.

5. Laꞈ oˆ phaw biꞈ htaˬ-euˬ aˇ boꞈ deuˬ neh dawˬ boꞈ 
doˆ-awˬ.

6. Nawˇ htiˬ gaˇ gaˇ iˇ ngeh maˬ noeˬ maˬ duˇ gaˇ  
    ja phyuˬ ni htiˬ jeˬ phaˬ phuˬ leh ngeh-euˬ gaˇ kawˆ 

boꞈ-awˬ.

7. Iˇ khahˇ-ahˇ ya mˇ-eu
Naw phehˬ zaˬ hawˬ dzaˬ ngeh ja uˇ-euˬ gaˇ kawˆ boꞈ 
laꞈ-awˬ.

                 

ny ng sh j l s ph a

eh ah a i o ai -ˇ -ˬ

Ya dzaw-eu 6
                         Ghaˬ leˇ-eu mawˇ hehˇ laꞈ

Tsawˇ haˬ htiˬ ghaˬ hawˬ zeuˇ dzaˬ-iˇ-euˬ nga jeˇ. “Htiˬ 
jawˆ-i ngaˬ khaˇ byah leˇ-eu nyehˇ bahˇ choeˇ qoꞈ dzaˬ 
le” lehˇ aˬ jaˇ mˇ zaˬ deuˬ-ahˇ ehˇ nehˬ-euˬ nga jeˇ. 

Hawˬ dzaˬ-eu lehˇ gheh ngeh, “Laꞈ ma htiˬ khahˬ tehꞈ-
ehˇ tcoꞈ ngaˬ htawˇ” lehˇ ehˇ-awˇ, aˬ jaˇ mˇ zaˬ deuˬ-ahˇ 
khuˇ-euˬ nga jeˇ. 

Aˬ jaˇ mˇ zaˬ deuˬ gheh “Htiˬ mawˇ htiˇ mawˇ dawꞈ 
cheh cheh ngeh dawꞈ juˆ-euˬ nga” lehˇ ehˇ qoꞈ nehˬ-euˬ 
meh jeˇ. “Toˆ-ehˇ ngeuˇ naˇ, ghaˬ leˇ-euˬ mawˇ hehˇ laꞈ” 
lehˇ ehˇ nehˬ-euˬ nga jeˇ.

1. Laꞈ oˆ phaw biꞈ htaˬ-euˬ sahˬ boꞈ deuˬ neh dawˬ cehˆ 
boꞈ-awˬ.

          Aˇ miˇ, Deh ma, Mahˬ, Ni shawˬ 

2. Nawˇ noeˬ htaˬ mawꞈ-eu aˇ boꞈ deuˬ boꞈ htaˬ-awˇ gui 
dzaw boꞈ dzaw-awˬ.

3. Laꞈ oˆ phaw naˇ haˬ-eu dawˬ deuˬ-ahˇ boꞈ qoꞈ-awˬ.
a. Hawˬ zeuˇ dzaˬ-iˇ-euˬ tsawˇ haˬ qhoeˇ ghaˬ aˬ joˆ-ehˇ 

gheh-eu nyehˇ bahˇ choeˇ qoꞈ dzaˬ le lehˇ ehˇ la jeˇ.

b. Aˬ jeˬ miˇ neh nyehˇ bahˇ choeˇ qoꞈ laꞈ ma htiˬ 
phyawˬ tehꞈ la jeˇ.

c. Tsawˇ haˬ qhoeˇ ghaˬ aˬ geu mawˇ hehˇ laꞈ lehˇ ehˇ la 
jeˇ.

4. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ-awˬ.
a. A myo-a tsaw dzeh zaw dzeh-eu je za meh.
b. La phi dza mya na-a nui ma lah la meh.
c. I cu-ah yaw qa-eh dui na-a tceh htah nyaw la-a.
d. Nah tsa yaw qa-eh law na na meh shi do le-a.

5. Yawˬ ha ghoeˇ dui dui-eu chawˬ htiˬ ghaˬ-euˬ gaˇ kawˆ 
     boꞈ-awˬ.

6. Iˇ khahˇ-ahˇ ya mˇ-eu 
a. Iˬ nah dzaw-euˬ gaˇ kawˆ iˇ khahˇ jawˇ-eu deuˬ-ahˇ 

gui mehˬ-awˬ.
b. Aˬ yawꞈ maꞈ ehˇ qoꞈ laꞈ-eu gaˇ kawˆ boꞈ-awˇ hehˇ  
    laꞈ-awˬ.
c. Nawˇ dzaˬ ngeh aˇ dzehˬ-ehˇ dzaˬ khuiˇ-eu htiˬ jeˬ 

jeˬ-euˬ gaˇ kawˆ boꞈ laꞈ-awˬ.

Ya dzaw-eu  7
Daˇ ma meh dawˬ nahˇ dzeh htaˬ gheh

Aˇtsaˬ-aˬ gaˇ zawˇ-ehˇ mˇ choeˇ-a. Aˬ yawꞈ-euˬ aˬ li 
sahˬ boꞈ bi dzaw le jeˇ. Aˬ chawˬ loꞈ-ehˇ bawˆ-ehˆ bi 
dzaw za le lehˇ ehˇ ehˇ-ehˇ htiˬ nah-iˬ maˬ naˬ ni mˇ-eu 
meh. Aˇtsaˬ aˬ yawꞈ-euˬ aˬ li-ahˇ ehˇ-eu, “Aˬli-oˇ, aˬ da aˬ 
ma ehˇ dawˬ yaw muiˬ-ehˇ naˇ haˬ de. Yaw nah na luꞈ 
sahˬ boꞈ leh jeh-awˇ dzaw de.
Ehˇ qawꞈ, aˬ yawꞈ-euˬ aˬ li-aˬ, sahˬ boꞈ maˬ dzaw nahˇ-a. 
Yawˬ nah na luꞈ sahˬ boꞈ dzaw-eu lehˇ ghoˆ doˆ-iˇ qawꞈ, 
mawˇ neˇ aˬ choeˇ saiˬ-ahˇ  tehꞈ-ehˇ nuiˇ byoˆ-eu meh. 
Gaˇ kawˆ qhoeˇ-ahˇ Aˇtsaˬ ya siˬ ngeh, noeˬ shaˬ dui 
dui-awˇ myaˆ bi doˆ le-eu meh. 

1. Biꞈ htaˬ-euˬ sahˬ boꞈ-ahˇ dawˬ cehˆ pyeuꞈ ni boꞈ-awˬ.

y n l s b j dz d

aw ah a u ah o eh e

2. Laꞈ oˆ phaw boꞈ htaˬ-euˬ deuˬ-ahˇ gui dzaw boꞈ 

dzw-awˬ.
aˇ toꞈ yaˇ __________________________
deh ma ____________________________
yaˇ myaˬ myaˬ-eu ____________________
lah yaˬ lah jawˆ______________________
tsawˬ tcuiꞈ __________________________

3. Laꞈ oˆ phaw naˇ ha htaˬ-euˬ deuˬ-ahˇ boꞈ qoꞈ-awˬ.
i)  Aˇtsaˬ aˬ joˆ-ehˇ gheh-eu tsawˇ haˬ-a.
ii) Aˇtsaˬ, aˬ yawꞈ-euˬ aˬ li-ahˇ aˬ jeˬ bi jahˇ mawꞈ-laˬ.
iii) Aˇtsaˬ-euˬ aˬ li aˬ joˆ-ehˇ gheh-la.
iv)  Aˬli qhoeˇ ghaˬ sahˬ boꞈ maˬ dzaw-iˇ ni aˬ gaˇ 
iˇ-euˬ la. 

4. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ-awˬ.
A  ma  da ta  ta nga.  A  da  da ta  ma ta-a. 
A  da  a  la  na  nga. A  ma-eu  a la  ma  na-a.
A tsa ya m-eu leh jeh choe-eu hti gha meh.

5. Nawˬ neh ya ciˆ diˬ sehꞈ dzaˬ-euˬ gaˇ kawˆ boꞈ-awˬ.

6. Iˇ khahˇ-ahˇ ya mˇ-eu gaˇ 
Nawˇ sahˬ boꞈ dzaw ngeh ya phuˬ ya mawˇ haw-euˬ 
gaˇ kawˆ boꞈ-awˬ. 

Ya dzaw-eu 8
                                Miˬ choeˇ miˬ kaˆ

Jawˇ baˇ Lah zeh-euˬ phu-ahˇ Miˬbeuˇ hawˇ-eu Miˬsaw 
lehˇ khuˇ-eu aˬ buˇ nyiˬ buˇ jawˇ-eu meh. Htiˬ ghaˬ htiˇ 
ghaˬ ghoeˇ dui dui-eu meh. Nyiˬ ghaˬ luꞈ Aˬkhaˬ-euˬ 
mehˬ tsoeˬ zawˇ guꞈ muiˬ nya-eu meh. 

Gaˇ htahˇ phaˇ yamˬ keuˆ laˇ-euˬ miˇ neh aˬ yawꞈ nyaꞈ 
Aˬkhaˬ mehˬ tsoeˬ ghawˬ mya khahˇ guꞈ doˆ-awˇ, aˬ 
chawˬ-euˬ phu-ahˇ phi ahˬ-iˇ-euˬ meh. 

Gaˇ ma chah chah-ehˇ ya iˇ-eu miˇ neh uˬ ciꞈ ciꞈ le ngeh 
hawˇ-eu phu-ahˇ iˇ keuˆ-euˬ meh. 

Aˬ ghoe Aˇmuiˬ-euˬ nymˇ-ahˇ daˆ leˇ-awˇ, Aˬkhaˬ mehˬ 
tsoeˬ guꞈ-eu gaˇ kawˆ ja ja-ehˇ yaꞈ-euˬ meh. Mehˬ tsoeˬ 
yaw muiˬ miˇ neh yawˬ shawˬ yawˬ yaw naꞈ-ehˇ ahˬ 
jiˇ-awˇ ghoꞈ laˇ-euˬ meh. 

1. Aˇ maˇ phaw biꞈ htaˬ-euˬ sahˬ boꞈ deuˬ laꞈ qhoeˇ aˇ 
chaˇ phaw biꞈ htaˬ-euˬ sahˬ boꞈ nehˬ-ehˇ tsaˬ leˇ-eu 
boꞈ-ahˇ yaw tsaˬ kawˆ-awˬ. 

 

Maˇ naˇ-ahˇ yaw saꞈ

Aˬ da-euˬ chaˇ chaˬ                    naˇ laˇ-euˬ ngaˬ    (  )
                                                   mahˇ laˇ-euˬ nga (  )
                                                   phuˬ laˇ-euˬ nga (  )

2. Laꞈ oˆ phaw naˇ haˬ htaˬ-euˬ deuˬ-ahˇ ehˇ qoꞈ-awˬ. 
a. Miˬbeuˇ, Miˬsaw aˬ ha nyaꞈ aˬ jeˬ phu-ahˇ jawˇ la.
b. Aˬ yawꞈ nyaꞈ aˬ jeˬ mˇ-eu bym la jeˇ. 
c. Aˬ yawꞈ nyaꞈ mˇ myawˬ mˇ ngeh aˬ joˆ-ehˇ mˇ la jeˇ. 

 

3. Laꞈ oˆ phaw boꞈ htaˬ-euˬ sahˬ boꞈ-ahˇ chiˬ hteˇ dawˆ-    
    awˬ.

a. A baw i khah lo-eu mi neh zaw lm nya.
b. A baw shaw haw dza-eu leh hti gha teh-ehˇ leh hm lu 

        nga.
c. A baw baw gaw deu neh-eh daw ja ja lu nga.
d. Nym gaw gaw gaw-eh ghaw sha sha-eh nga-a.

naˇ leˇ-eu nga (  )
uˇ leˇ-euˬ ngaˬ  (  )
ahˇ leˇ-euˬ ngaˬ (  )

4. Nawˇ lehˆ-ahˇ iˇ ngeh ya phuˬ ya mawˇ yaꞈ-euˬ gaˇ 
kawˆ boꞈ-awˬ. 

5. Iˇ khahˇ-ahˇ ya mˇ-eu
a. Iˬ nah dzaw yaꞈ-euˬ gaˇ kawˆ chawˬ deuˬ-ahˇ gui 
    mehˬ-awˇ ja uˇ-awˬ.
b. Nawˇ lehˆ-ahˇ iˇ ngeh zeuˇ laꞈ-euˬ, nawˇ nui qhahˇ 
     shiˇ dui dui-eu aˬ geu jeˬ nya. 
c. Aˬ jeˬ miˇ neh nui qhahˇ shiˇ-eu nya lehˇ boꞈ-awˇ       

       hehˇ laꞈ-awˬ. 

Ya dzaw-eu 9
  Aˬ huˇ-iˬ

Nahˇ ma ga ahˇ-euˬ meh. Zahˇ le shaw-iˬ meh. Aˇdah 
phu dzahˇ dahˬ phaw lawˇ gawˆ-ahˇ iˇ luꞈ-eu meh. Myaˆ 
nuiˆ qoˆ tehˆ htiˬ tehˆ laꞈ qhoeˇ naˆ puiˆ ni gheh-eu aˇ 
baˇ htiˬ hmˬ gaˇ ma gaˇ oˆ phaw baˇ zo lehˇ iˇ uˇ gheh 
gaˇ Aˇdah mawˇ-euˬ meh. “Qhehˇ, aˬ jeˬ nga hteu” lehˇ, 
Aˇdah nui ma chehˇ htahˬ duiˬ duiˬ-ehˇ htahˬ-eu meh. Aˬ 
za za lehˇ dawˬ pheh iˇ pheh-awˇ aˇ bawˇ baˇ laˇ-ahˇ 
dzuˇ zaꞈ-awˇ ghawˇ jeh haw-euˬ meh. Qhoeˇ ngeh poˆ 
jawˇ-aˬ, Aˇdah uˬ duˬ tsehˇ khahˇ tsawˬ htuˇ htuˇ laˇ-
awˇ, “Aˬ huˇ-iˬ, qhaˬ hmˇ law hawˇ ngaˬ” lehˇ guˇ-awˇ, 
phu phaw choeˬ daˆ qoꞈ leꞈ-euˬ meh. 

2. Laꞈ oˆ phaw naˇ  haˬ-eu deuˬ-ahˇ ehˇ qoꞈ-awˬ.

i) Nahˇ ma ga ahˇ-awˇ zahˇ le luꞈ ngeh Aˇdah aˬ gaˇ  
    iˇ-euˬ hta.

ii)  Myaˆ nuiˆ qoˆ tehˆ htiˬ tehˆ laꞈ qhoeˇ aˬ jeˬ 
pyeuꞈ laˇ-euˬ hta.

iii) Aˇ bawˇ baˇ1aˇ-ahˇ dzuˇ zaꞈ-awˇ ghawˇ jeh haw  
     ngeh  Aˇdah aˬ jeˬ mawˇ-euˬ hta.

iv) Aˇ dah aˬ joˆ-ehˇ jahˇ-euˬ la jeˇ.

1. Laꞈ oˆ phaw jaˆ-eu aˇ baˇ aˇ myahˇ boꞈ-awˬ.

3.  Laꞈ oˆ phaw biꞈ htaˬ-euˬ sahˬ boꞈ aˇ cehˆ-ahˇ chiˬ   
     hteˇ dawˆ-awˬ.
   

A dah phu dzah dah phaw law gaw-ah i lu-eu meh. 
“A hu-i, qha hm law haw nga” leh gu-aw phu phaw   
choe da qo le-eu meh.

4. Qhaˬ hmˇ gaˇ kawˆ nawˇ siˬ nya-eu loꞈ-ehˇ boꞈ-awˬ.

5. Iˇ khahˇ-ahˇ ya mˇ-eu
    Qhaˬ hmˇ gaˇ kawˆ nawˬ da nawˬ ma-ahˇ gui mehˬ 
nehˬ-awˬ.

Ya dzaw-eu 10
               Aˬ khaˬ zaˬ yaˇ duˬ duˬ-eu gaˇ kawˆ 

Aˇdoˬ yaˇ duˬ duˬ-eu leh jeh meh. Yaw doeˇ maˬ 
doeˇ-a. Hawˬ mehꞈ htiˬ jawˇ-iˬ maˬ shaˬ-a. Aˇdoˬ-euˬ miˬ 
zaˬ chehˇ htahˬ htahˬ dzaˬ meh. Chehˇ htahˬ htahˬ-euˬ 
hawˬ yaw khuiˇ meh. Ghaˬ qawꞈ ahˇ dzehˬ meh. 

Aˇdoˬ-euˬ miˬ zaˬ saˬ laˬ yaˇ mˇ-eu meh. Saˬ laˬ 
kha-awˇ ya ghawˇ-eu meh. Aˬ yawꞈ neh ghawˇ-euˬ saˬ 
khahˇ zawˇ muiˬ meh. Aˇdoˬ-euˬ miˬ zaˬ iˇ khahˇ mˇ 
myawˬ mˇ-eu zawˇ bym-a. Uˬ shawˬ htuˇ le naˇ, mˬ ciꞈ 
le ngeh keuˆ ni mˇ meh. Iˇ khahˇ mˇ myawˬ dawˬ tawˆ 
luꞈ aˬ yawꞈ-ahˇ daˇ-eu meh. Aˬ ma-euˬ nui gaˬ maˬ ehˇ 
jiˇ choeˇ-a. Nymˇ jiˇ ghaˇ duˬ shaˬ choeˇ dui dui meh. Aˬ 
ma dah zaˇ htiˬ jeˬ neh-iˬ maˬ dah nya-a. 

1. Laꞈ oˆ phaw boꞈ htaˬ-euˬ aˇ boꞈ deuˬ neh dawˬ boꞈ   
    pyeuꞈ-awˬ.

b, m, s, qh, gh, d, j, aw, ui, a,  o,  eh, i,  -ˇ   -ˬ -ˆ 

3. Naˇ haˬ-eu
i) Aˇdoˬ aˬ joˆ-ehˇ gheh-eu tsawˇ haˬ-a jeˇ.
ii) Chehˇ htahˬ-euˬ hawˬ aˬ joˇ-ehˇ gheh la jeˇ.
iii) Aˇdoˬ-euˬ miˬ zaˬ aˬ jeˬ kha-a jeˇ.
iv) Aˇdoˬ-euˬ miˬ zaˬ neh ghawˇ-euˬ saˬ khahˇ

         aˬ joˆ-ehˇ gheh-a jeˇ.
v) Aˬ ma dah zaˇ  aˬ jeˬ dah nya hta jeˇ.

2. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.

Yaˇ duˬ duˬ __________________
Chehˇ htahˬ htahˬ __________________
Saˬ laˬ ghawˇ __________________
Ghaˬ yaw qaˆ __________________

4. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ tsaˬ-awˬ.
A tsa a i du ga htah khui du mi-eu meh.
A lo a i du ga a law law ma hti maw du maw-eu meh. 

5. Yaˇ duˬ-eu gaˇ kawˆ nawˇ qhaˇ siˬ nya-eu loꞈ-ehˇ 
boꞈ-awˬ.

6. Iˇ khahˇ-ahˇ ya mˇ-eu 
    Iˬ nah dzaw-euˬ gaˇ kawˆ iˇ khahˇ-ahˇ gui mehˬ-awˬ.

Ya dzaw-eu 11
Iˇ cuꞈ yaw shawˇ

Tsawˇ haˬ zaˬ yaw dehꞈ dehꞈ-eu ghaˇ duˬ iˇ cuꞈ ghawˬ 
mya ni ya zmˬ-eu meh. Iˇ cuꞈ yaw tsaˬ tsaˬ-ehˇ zmˬ nya 
naˇ, jaˆ ghaˬ zmˬ-eu loꞈ-ehˇ gaˇ dahˇ tsoeˬ-eu meh. 
Lah-ahˇ dahˬ-eu iˇ cuꞈ hawˇ-eu lah duˬ duˬ tsoeˬ-ahˇ 
dahˬ-eu iˇ cuꞈ dawˇ-eu maˬ tsaˬ-a. Lawˇ gawˆ iˇ cuꞈ 
hawˇ-eu lah duˬ iˇ cuꞈ-aˬ, yaw shawˇ-ahˇ duˇ qawꞈ aˇ boeˬ 
aˇ mawˇ uˇ nya-eu meh. Qawꞈ dawˇ luꞈ-eu iˇ cuꞈ lah duˬ 
dawˬ pheh gaˇ nyiˇ iˇ kuˆ tcoˆ-eu maˬ tsaˬ-a. Iˇ cuꞈ-ahˇ caꞈ 
buiˇ-awˇ dawˇ naˇ muiˬ dzehˬ-eu meh. Iˇ cuꞈ dawˇ-eu mui 
deuˇ oeˬ lahˬ-ahˇ qhawˬ phymˬ yaw ghoeˬ ghoeˬ-ehˇ 
phymˬ htehˬ-eu tsaˬ-eu meh. Mui deuˇ oeˬ lahˬ qhoeˇ-ahˇ 
htiˬ qhehˬ maˬ htaˬ ni joˆ shawˇ nehˬ-eu tsaˬ meh.

1. Nawˇ gui dzaw boꞈ dzaw mawꞈ-eu sahˬ boꞈ deuˬ gui  
    dzaw boꞈ dzaw-awˬ.
___________________          ____________________
___________________          ____________________
___________________          ____________________

2. Laꞈ oˆ phaw naˇ haˬ htaˬ-euˬ deuˬ-ahˇ boꞈ qoꞈ-awˬ. 
a. Tsawˇ haˬ zaˬ yaw dehꞈ dehꞈ nya ni aˬ jeˬ ya zmˬ myaˬ  
     hta.
b. Lah hawˇ-eu, lah duˬ tsoeˬ-ahˇ dahˬ-eu iˇ cuꞈ aˬ jeˬ uˇ 

hta.
c. Iˇ cuꞈ mui deuˇ-ahˇ htiˬ qhehˬ maˬ htaˬ aˬ jeˬ ya jahˇ 

hta.
d. Iˇ cuꞈ-ahˇ aˬ joˆ-ehˇ jahˇ dawˇ naˇ muiˬ dzehˬ hta.

3. Laꞈ oˆ phaw-euˬ sahꞈ boꞈ deuˬ-ahˇ chiˬ hteˇ dawˆ-awˬ.
    Tsaw maw deu eh-eu, m sha dza sa, m sa dza sha-a je. 
     La ci ko ko teh nga leh-a, ma ci ko ko hta teh leh meh 

neh-eu meh je.
     Nyi phyaw tco-eu su hte na, nyi mya tco-eu su bo haw 

je.

4. Nawˇ zawˇ ghoeˇ-eu chawˬ htiˬ ghaˬ-euˬ gaˇ kawˆ boꞈ-
awˬ.

5. Iˇ khahˇ-ahˇ ya mˇ-eu 
Iˬ nah dzaw-euˬ gaˇ kawˆ iˇ khahˇ jawˇ-eu deuˬ-ahˇ gui 
mehˬ-awˬ.  

Ya dzaw-eu 12
Dawˬ ghoˆ maˬ ghoˆ-eu ya ciˆ zaˬ

Htiˬ nah-aˬ, ya ciˆ ya ma htiˬ mawˇ ya zaˬ sheuˬ-awˇ 
dzaˇ poˆ dzaˬ-iˇ-euˬ meh jeˇ. 

Ya ciˆ ya ma ya zaˬ sheuˬ-awˇ gaˆ luꞈ gaˇ qhaˬ dzeˇ 
mawˇ-awˇ zaw kha leꞈ-euˬ meh jeˇ. Qhoeˇ naˇ, ya ciˆ ya 
ma qhaˬ dzeˇ-ahˇ haw mawˇ-awˇ, aˬ yawꞈ-euˬ zaˬ 
deuˬ-ahˇ jaˬ uiˬ-euˬ meh jeˇ. Ehˇ qawꞈ aˬ ma jaˬ uiˬ gaˇ 
maˬ naˇ haˬ-eu ya zaˬ htiˬ mawˇ kheuˬ-eu meh jeˇ. 

Qhoeˇ mawˇ-aˬ, aˬ ma-euˬ dawˬ pheh maˬ gaˆ ni aˬ 
yawꞈ htiˬ mawˇ tehꞈ-ehˇ gaˆ ceuˆ htaˬ-euˬ meh jeˇ. Qhoeˇ 
miˇ neh ya ciˆ ya zaˬ qhoeˇ mawˇ qhaˬ dzeˇ neh bi tsi-euˬ 
meh jeˇ. Aˬ ma mawˇ htiˬ jeˬ-iˬ maˬ gheh nya ni aˬ 
yawꞈ-euˬ zaˬ-ahˇ qhaˬ dzeˇ tsi-awˇ zaw gaˇ haw haw-ehˇ 
jawˇ yaꞈ-euˬ meh jeˇ. 

1.  Laꞈ oˆ phaw boꞈ htaˬ-euˬ deuˬ-ahˇ gui dzaw boꞈ 
dzaw-awˬ.

 ya ma ________________
 qhaˬ laˬ _______________
 qhaˬ dzeˇ _____________
 nga khu _______________



26

2.  Naˇ haˬ htaˬ-euˬ deuˬ-ahˇ boꞈ qoꞈ-awˬ.
a. Ehˇ dawˬ maˬ naˇ haˬ-eu ya ciˆ aˬ joˆ-ehˇ pyeuꞈ-iˇ-    
    euˬ la.
b. Aˬ ma mawˇ aˬ joˆ-ehˇ jahˇ-euˬ la.
c. Aˬ ma ehˇ dawˬ maˬ naˇ haˬ naˇ aˬ joˆ-ehˇ gheh la.

3. Chiˬ hteˇ dawˆ-awˬ.
 Hti nah-a ya ci ya ma hti maw ya za sheu-aw ga dza-
iˇ-eu meh. Qhoe ngeh qha dze hti maw zaw kha le-aw a 
baw-ah daw le-eu meh. A ma maw maw-aw a yaw-eu 
za ja ui-eu meh. Eh qaw daw gho ma gho-eu maw-a 
qha dze neh bi tsi-eu meh.

4. Biꞈ htaˬ-euˬ sahˬ boꞈ neh dawˬ boꞈ cheh cheh-eu

5. Yawˬ ha boꞈ mawꞈ-eu gaˇ kawˆ htiˬ jeˬ-ahˇ boꞈ-awˬ.

6. Iˇ khahˇ-ahˇ ya mˇ-eu
Dawˬ ghoˆ maˬ ghoˆ naˇ, aˬ joˆ-ehˇ gheh-eu gaˇ kawˆ 
boꞈ-awˬ.

y phy qh dz a aw e -ˬ -ˇ -ˆ

Ya dzaw-eu 13
                              Ghoˆ yoeˬ lawˇ dzmˇ

Aˇ hu ba aˇ ho htiˬ maꞈ jawˇ-euˬ meh jeˇ. Aˇ ho qhoeˇ 
deuˬ laꞈ qhoeˇ aˬ chawˬ naˆ maˬ tseˇ nya-eu htiˬ mawˇ 
kheuˬ-eu meh jeˇ. Qhoeˇ mawˇ-aˬ, dzaˇ shaˇ dzaˇ baꞈ-eu 
nya dui dui meh jeˇ. Htiˬ nah-aˬ, aˇ ho qhoeˇ mawˇ ghoˆ 
yoeˬ baꞈ-awˇ ghoꞈ le luꞈ-eu meh jeˇ. Aˬ yawꞈ ghoˆ yoeˬ 
baꞈ-awˇ ghoꞈ le luꞈ gaˇ aˇ ho nui deuˬ haw haw-ehˇ uiˇ-
euˬ meh jeˇ. Ehˇ qawꞈ aˬ yawꞈ nui ma maˬ cawˆ-a jeˇ. 
Htiˬ qhehˬ iˇ naˇ-aˬ, khuˬ khaˬ khaˬ ma htiˬ khaˬ phuˬ 
le-euˬ meh je. Aˇ ho qhoeˇ mawˇ ghoˆ yoeˬ neh lawˇ 
dzmˇ baꞈ tcoꞈ-awˇ, aˇ maꞈ maꞈ lah ni qhoeˇ gaˇ neh iˇ 
tcehˆ-euˬ meh jeˇ. Qhoeˇ naˇ-aˬ, aˇ ho baˬ maꞈ qhoeˇ 
deuˬ aˇ ho qhoeˇ mawˇ-ahˇ chiˬ diˇ chiˬ diˇ-ehˇ htaˬ huiˬ 
nehˬ-euˬ meh jeˇ. 

1. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.
ghoˆ yoeˬ _____________
dzaˇ shaˇ dzaˇ baꞈ-eu _____________
khuˬ khaˬ khaˬ ma _____________
lawˇ dzmˇ baꞈ tcoꞈ _____________

 
2. Laꞈ oˆ phaw biꞈ htaˬ-euˬ sahˬ boꞈ laꞈ qhoeˇ maˬ boꞈ  
     byah htaˬ-eu deuˬ-ahˇ boꞈ byah-awˬ.

Aˇ hu ba aˇ ho htiˬ ____ jawˇ-euˬ meh jeˇ. Aˇ ho qhoeˇ 
deuˬ laꞈ qhoeˇ aˬ chawˬ naˆ maˬ ____ nya-eu htiˬ mawˇ 
_____ -eu meh jeˇ. Qhoeˇ mawˇ-aˬ, dzaˇ shaˇ dzaˇ baꞈ-eu 
nya _____ dui meh jeˇ. Htiˬ nah-aˬ, aˇ ho ____ mawˇ 
ghoˆ yoeˬ _____-awˇ ghoꞈ le luꞈ-eu meh jeˇ. 
Aˬ yawꞈ ghoˆ yoeˬ baꞈ-awˇ ______ le luꞈ gaˇ aˇ ho nui 
deuˬ haw haw-ehˇ _____-euˬ meh jeˇ. Ehˇ qawꞈ aˬ yawꞈ 
nui ma _____ cawˆ-a jeˇ. 

3. Laꞈ oˆ phaw biꞈ htaˬ-euˬ aˇ boꞈ deuˬ neh dawˬ boꞈ 
    doˆ-awˬ. 

  b,  d,  s,  qh,  l,  dz,  y,  phy,  a, eh, u, i, o, e, aw, -ˇ -ˬ ˆ

4. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ-awˬ.
a. A ho-a sah pha ma baw qaw zaw gm-a.

b. Yaw doe doe-eu deu a ho-ah dzaw geu-aw

c. Nui noe do-eu hti gha ba da neh sha zah law-i meh.

5. Nawˬ neh chu htaˬ-euˬ aˬ khuiˬ htiˬ mawˇ gaˇ kawˆ 
boꞈ-awˬ.

6. Iˇ khahˇ-ahˇ ya mˇ-eu
a. Laꞈ oˆ phaw jaˆ-eu aˇ baˇ-euˬ aˇ myahˇ boꞈ-awˬ.

b. Laꞈ oˆ phaw biꞈhtaˬ-euˬ aˇ baˇ laꞈ qhoeˇ nawˇ nui ma 
ahˇ-eu aˇ baˇ qhoeˇ hmˬ-euˬ gaˇ kawˆ boꞈ laꞈ-awˬ. 

Ya dzaw-eu 14
                     Aˬkhaˬ mehˬ tsoeˬ guꞈ ahˬ-eu

Saˬ laˬ phoˬ laˇ-euˬ ngaˇ-a. Aˬ yehˇ Miˬsaw-oˇ, iˬ nah 
aˇ nyaꞈ saˬ laˬ tceuˆ-iˇ ma ehˇ lawˬ. Htiˬ ghaˬ saˬ laˬ beuˆ 
phoˬ naˇ, htiˬ ghaˬ saˬ du du ma la. 
Htiˬ kawˆ loꞈ-ehˇ saˬ laˬ ghawˇ khaˇ-euˇ. Nawˇ ghaˬ saˬ 
khahˇ shuiˇ-awˬ. Ngaˇ ghaˬ saˬ nmˇ zaꞈ ma. 
Nawˇ ghaˬ-aˬ saˬ phaˇ naˆ lawˬ. Ngaˇ ghaˬ saˬ phaˇ gheu 
lawꞈ ma de. Ngaˇ saˬ phaˇ htehˬ ma. Nawˇ mehˬ tsoeˬ guꞈ 
htehˇ htehˬ-awˬ. 
Haw sheˇ. Aˇ nyaꞈ neh guꞈ-euˬ phehˇ qhahˬ hawˇ-eu 
phehˇ htahˇ maˬ haw muiˬ nga loˇ.
Laꞈ oˆ phu-ahˇ mehˬ tsoeˬ hawˇ-eu phehˇ htahˇ phi ahˬ-iˇ
ma ehˇ lawˬ. Dzeˇ-eu heu nyiˬ khahˇ ahˬ jiˇ naˇ ghoꞈ leˇ 
khaˇ-euˇ la. Yaw naꞈ-eh ˇ ahˬ jiˇ-awˇ ya ghoꞈ leˇ tehꞈ-a 
lehˇ maˬ duˇ-aˬ yehˇ-oˇ la. Aˬkhaˬ mehˬ tsoeˬ ahˬ muiˬ dui 
dui law hawˇ ngaˬ ehˇ lawˬ.

1. Laꞈ oˆ phaw boꞈ htaˬ-euˬ sahˬ boꞈ-ahˇ gui dzaw boꞈ 
dzaw-awˬ.

saˬ laˬ ghawˇ_____________
saˬ khahˇshuiˇ____________
saˬ nmˇ zaꞈ ______________
mehˬ tsoeˬ guꞈ ____________
ngaˬ ma khuˇ-eu ghoꞈ laˇ ghoꞈ laˇ _______________
mawˇ neˇ guˇ-eu mˬ bah-aˬ _____________________

2. Laꞈ oˆ phaw naˇ haˬ gaˇ ehˇ qoꞈ-awˬ. 
a. Miˬsaw-euˬ chawˬ aˬ jeˬ jahˇ-eu lehˇ khuˇ hta.

b. Htiˬ ghaˬ saˬ du du naˇ htiˬ ghaˬ aˬ jeˬ jahˇ hta.

c. Aˬ yaw nyaꞈ gaˇ phehˇ ghoꞈ laˇ ngeh aˬ jeˬ ja ja-ehˇ  
    ghoꞈ laˇ hta.

3. Chiˬ hteˇ boꞈ dzaw-eu
A da ma jaw-a. A ma ji  ma jaw-a.
A saw jaw meh. A mi ji jaw meh.
A do gho la nga. A meh nga sha kha-i-a.

4. Nawˇ zawˇ dzaˬ khuiˇ-eu dzaˇ htiˬ jeˬ gaˇ kawˆ boꞈ-awˬ.

5. Iˇ khahˇ-ahˇ ya mˇ-eu
Nawˬ-euˬ aˬ da aˬ ma-ahˇ naˇ haˬ-awˇ saˬ laˬ kha-eu 
gaˇ kawˆ boꞈ laꞈ-awˬ.

Ya dzaw-eu 15 
Maˬ naˇ haˬ-eu baˬ da neh

 

Aˇ hu ba lawˇ gawˆ htiˬ gawˆ-ahˇ ngaˬ shaˬ nyiˬ 
ma zaˬ jawˇ-euˬ meh jeˇ. Ngaˬ shaˬ qhoeˇ nyiˬ ma zaˬ 
htiˬ mawˇ htiˇ mawˇ gaˬ dui dui-eu meh jeˇ. Htiˬ nah-
aˬ, “Aˬ ma maˬ jawˇ naˇ-aˬ htiˬ gaˇ-iˬ htaˬ iˇ li-oˇ. Dzaˇ 
gheh htaˬ poˆ dzaˬ-iˇ de” lehˇ mehˬ nehˬ-euˬ meh jeˇ. 
Qhoeˇ naˇ, aˬ ma mawˇ-aˬ aˬ yawꞈ-euˬ zaˬ-ahˇ bi jawˇ 
yaꞈ-awˇ dzaˇ poˆ-iˇ-euˬ meh jeˇ Ngaˬ shaˬ shaˬ zaˬ 
qhoeˇ mawˇ aˬ yawꞈ-euˬ aˬ ma iˇ dzeuˇ naˇ-aˬ, dzaˇ poˆ 
dzaˬ-iˇ-eu lehˇ doˆ-iˇ-euˬ meh jeˇ. Htiˬ qhehˬ gheh 
naˇ-aˬ, ngaˬ juiꞈ juiꞈ-eu tsawˇ haˬ htiˬ ghaˬ oe doˆ-awˇ, 
ngaˬ juiꞈ juiꞈ-euˬ meh jeˇ. 

Qhoeˇ naˇ, ngaˬ shaˬ shaˬ zaˬ qhoeˇ mawˇ dzaˇ 
mehꞈ dui dui-eu miˇ neh ja tawˆ ni kawꞈ dzaˬ-awˇ bi 
kha paꞈ-euˬ meh jeˇ. Ngaˬ shaˬ zaˬ qhoeˇ mawˇ ehˇ  
dawˬ maˬ naˇ haˬ-eu miˇ neh aˬ chawˬ-euˬ dzaˬ qhehˬ 
pyeuꞈ-iˇ-euˬ meh jeˇ.

1. Nawˇ gui dzaw boꞈ dzaw mawꞈ-eu aˇ boꞈ deuˬ gui 
dzaw boꞈ dzaw-awˬ.

2. Ga doˆ yaꞈ-euˬ deuˬ-ahˇ boꞈ ahˇ-awˬ. 
 Aˇ hu ba __ __ htiˬ gawˆ-ahˇ ngaˬ shaˬ __  __ zaˬ 

jawˇ-eu meh jeˇ. Aˬ yawꞈ nyaꞈ __ mawˇ __ mawˇ zawˇ 
gaˬ-a jeˇ. Htiˬ nah-aˬ, aˬ ma __ jawˇ naˇ-aˬ htiˬ __ iˬ __ iˇ 
lehˇ mehˬ nehˬ-euˬ __ jeˇ. 

Ngaˬ shaˬ zaˬ __ mawˇ aˬ ma __ jawˇ khaˬ-ahˇ __ poˆ 
dzaˬ-iˇ-awˇ, ngaˬ juiꞈ __ eu __ haˬ neh bi __ kawꞈ-euˬ 
meh jeˇ. 

3. Chiˬ hteˇ dawˆ-awˬ.
A hu ba a ho hti ma jaw-eu meh je. A ho qhoe deu la 
qhoe a chaw na ma tse nya-eu hti maw kheu-eu meh 
je. Qhoe maw-a dza sha dza ba-eu nya dui dui-a je. Hti 
nah-a a ho qhoe maw gho yoe ba-aw gho le lu-eu meh 
je.

4. Biꞈ htaˬ-euˬ aˇ boꞈ deuˬ neh dawˬ cehˆ boꞈ-awˬ.
qh,  tc,  ht,  m,  j,  ng  
a,    eh,  i,   aw,   --ˬ  --ˆ –ˇ 

5. Nawˇ nui qhahˇ shiˇ-eu dawˬ oeˇ htiˬ hmˬ boꞈ-awˬ.

6. Iˇ khahˇ-ahˇ ya mˇ-eu
Nawˬ neh ngaˬ juiꞈ juiꞈ-iˇ-euˬ gaˇ kawˆ boꞈ laꞈ-awˬ.

Ya dzaw-eu 16
Ya ma hawˇ-eu byaˬ

Bawˇ tsahˬ sahˬ qaˆ ma htiˬ tsahˬ-ahˇ ya ma hawˇ-eu 
byaˬ jawˇ-euˬ meh jeˇ. Ghawˬ myahˇ maˬ gheh-ehˇ ya ma 
hawˇ-eu byaˬ jawˇ-eu sahˬ qaˆ qhoeˇ tsahˬ miˬ dzaˬ lehˇ 
shuˬ puiˆ laˇ-euˬ meh jeˇ. 

Qhoeˇ ngeh ya ma hawˇ-eu byaˬ-aˬ, miˬ dzaˬ puiˆ-eu 
miˇ neh jawˇ qhaˇ maˬ za-ehˇ shaˬ laˇ-euˬ meh jeˇ. Qhoeˇ 
miˇ neh byaˬ qhoeˇ deuˬ ya  ma-ahˇ “Aˬ ghoe ya ma-oˇ, 
qhaˬ meh ghawˇ nga sheˇ. Nawˬ-euˬ juiˇ aˇ naˆ ni muiˬ-eu 
nga lehˇ htiˬ poˆ haw la” lehˇ ehˇ nehˬ-euˬ nga jeˇ. 

Ya ma qhaˬ meh ghawˇ nga ngeh-aˬ, byaˬ qhoeˇ deuˬ 
ya ma-euˬ qhaˬ meh-ahˇ zaw uˇ leꞈ-euˬ meh jeˇ. Ya ma 
maˬ dehꞈ maˬ jawˇ nya ni pyeuꞈ laˇ-awˇ, iˇ cuꞈ lawˇ 
gawˆ-ahˇ cehˆ puꞈ gheh-euˬ meh jeˇ. 

Nymˬ-mˇ poˆ-aˬ, ya ma laˬ qhaˬ chehˇ-awˇ mˬ phaw 
baꞈ leuˇ-awˇ qhaˬ meh ghawˇ nga ngeh, byaˬ qhoeˇ deuˬ 
laˬ qhaˬ htiˬ chehˇ zaw doˆ leꞈ-euˬ meh jeˇ.

1. Laꞈ oˆ phaw boꞈ htaˬ-euˬ deuˬ-ahˇ gui dzaw 
boꞈ dzaw-awˬ. 
ya ma ______________
byaˬ _______________
aˇ myoꞈ _____________
nga khu _____________

2. Laꞈ oˆ phaw naˇ haˬ-eu deuˬ-ahˇ ehˇ qoꞈ-awˬ.
a. Ya ma hawˇ-eu byaˬ aˬ jeˬ miˇ neh jawˇ qhaˇ maˬ za-

ehˇ shaˬ laˇ-euˬ la.
b. Ya ma qhaˬ meh-ahˇ aˬ jeˇ zaw uˇ-euˬ hta.
c. Ya ma aˬ jeˇ miˇ neh lawˇ gawˆ-ahˇ cehˆ puꞈ-euˬ la.
d. Byaˬ qhoeˇ deuˬ ya ma-euˬ qhaˬ meh-ahˇ aˬ joˆ-ehˇ 

zaw uˇ-euˬ la.
e. Ya ma aˬ joˆ-ehˇ jahˇ neh byaˬ qhoeˇ deuˬ-ahˇ 
     bi doˆ-iˇ-euˬ la.

3. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ-awˬ.
 A do sa la-a meh-eu tco-eu zaw nya nya. A yaw neh 

meh-eu daw-a daw ja gha lo-eh mi-a.
Hteu mi neh a chaw yaw gha na lu a yaw-ah yaw zeu 
zaw baw-eu nga-a. A yaw neh eh la na-a daw po po 
pha-eh hti je-i ma ja nya. 

4. Ho caꞈ-ahˇ taꞈ-eu aˇ jeuˬ-euˬ aˇ myahˇ boꞈ-awˬ.

5. Iˇ khahˇ-ahˇ ya mˇ-eu
Iˇ khahˇ-ahˇ chu htaˬ-euˬ aˬ khuiˬ aˇ naˆ ni gaˇ dahˇ 
     tsoeˬ-eu gaˇ kawˆ boꞈ-awˬ.

Ya dzaw-eu 17
Yuˇ doˆ nya-eu duˇ

Iˬ ma laˆ shaˆ qhaˇ shuiꞈ lawˇ deh gaˇ dzeˇ mahˬ 
htahˬ laˆ, qhaˬ laˬ, aˇ myoꞈ hawˇ-eu lahˬ jawˇ-euˬ 
meh jeˇ. Htiˬ nah keuˆ laˇ naˇ, jeˬ zaˬ qhoeˇ oeˬ 
mawˇ iˬ ma laˆ shaˆ-ahˇ za dzeh-iˇ-euˬ meh jeˇ. Za 
dzeh puꞈ gheh-awˇ gheu doˆ ngeh ngeuˬ leˇ-awˇ maˬ 
gheu doˆ nya-ehˇ, jeˬ zaˬ qhoeˇ oeˬ mawˇ noeˬ maˬ 
doˆ-ehˇ jawˇ-euˬ meh jeˇ. Mahˬ htahˬ laˆ ehˇ-eu, “Aˬ 
dui maꞈ iˇ cuꞈ heu yaˆ gui jiˇ-awˇ neh maˬ ngeuˇ naˇ, 
za maˬ yuˇ doˆ nya luꞈ-a leˇ”. Aˇ myoꞈ ehˇ-eu, “Mi 
chehˇ neh deuˆ tcehˆ-awˇ yuˇ doˆ ma”. Qhaˬ laˬ ehˇ-
eu, “Daˇ khawˬ yaw mahˇ baꞈ laˬ-iˇ-awˇ kawˆ doˆ 
ma. 

Lahˬ mawˇ ehˇ-eu, “Aˇ myoꞈ neh aˇ caˆ-ahˇ bi gheu 
htehˬ-awˇ, aˬ dui smˇ ghaˬ iˇ nuiꞈ nuiꞈ-awˇ za aˬ jeˬ-ahˇ 
ngeuˬ leˇ-euˬ nga lehˇ haw-iˇ beuˇ” lehˇ ehˇ-eu meh jeˇ. 
Mahˬ htahˬ laˆ, aˇ myoꞈ, qhaˬ laˬ, smˬ mawˇ ehˇ-eu, 
“Nawˇ ehˇ-eu tsaˬ miˇ-aˬ aˬ mui lahˬ-oˇ. Toˆ-ehˇ jahˇ 
naˇ-a, aˬ dui maꞈ-euˬ za maˬ cawˆ-iˇ ni yuˇ doˆ nya-eu 
duˇ” lehˇ ehˇ nehˬ-eu meh.

1. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.
iˬ ma laˆ shaˆ ___________
mahˬ htahˬ laˆ ___________
mi chehˇ ___________
daˇ khawˬ ___________

2. Laꞈ oˆ phaw naˇ haˬ-eu deuˬ-ahˇ ehˇ qoꞈ- awˬ. 
 

i) Dawˬ oeˇ heu bymˇ laꞈ qhoeˇ jeˬ zaˬ aˇ myaˆ mawˇ-
euˬ gaˇ kawˆ ehˇ htaˬ-euˬ la.

ii) Jeˬ zaˬ qhoeˇ deuˬ iˬ ma laˆ shaˆ-ahˇ aˬ jeˬ jahˇ- 
iˇ-euˬ la jeˇ.

iii) Za dzeh puꞈ-awˇ gheu doˆ haw ngeh aˬ jeˬ gheh-
iˇ-euˬ la jeˇ.

iv) Za gheu doˆ-eu ghaˇ duˬ mahˬ htahˬ laˆ aˬ joˆ-ehˇ 
ehˇ la.

v) Aˇ myoꞈ aˬ joˆ-ehˇ ehˇ-euˬ la.
 
vi) Qhaˬ laˬ aˬ joˆ-ehˇ ehˇ-euˬ la. 

vii) Lahˬ aˬ joˆ-ehˇ ehˇ-euˬ la.

viii) Aˇ saˬ saˬ laˇ ngeh aˬ suˇ ghaˬ neh ehˇ-euˬ gaˇ naˇ 
haˬ-awˇ gaˇ pyeuꞈ leˇ-euˬ la.

3. Laꞈ oˆ phaw biꞈ htaˬ-euˬ sahˬ boꞈ deuˬ-ahˇ chiˬ hteˇ 
    dawˆ-awˬ.
   a. I ma la sha qha shui law deh ga dze
   b. I ma la sha-ah za dzeh-i-eu meh je
   c. A myo eh-eu, mi cheh neh deu tceh-aw yu do ma je.
   d. Za a je-ah ngeu le-eu nga leh haw-i beu.

4. Aˇ jeuˬ duˇ leˇ-eu aˇ siˬ aˇ myahˇ boꞈ-awˬ.

5. (i) Laꞈ oˆ phaw biꞈ htaˬ-euˬ aˇ boꞈ deuˬ neh dawˬ cehˆ 
boꞈ-awˬ.

g,  ph,  z,  y,  d,  ng, a, u, eh, --ˇ,  --ˬ,

ii) Laꞈ oˆ phaw biꞈ htaˬ-euˬ aˇ baˇ-ahˇ haw-awˇ aˇ 
myahˇ boꞈ-awˬ.

 

_______ _______

6. Nawˇ dzaˬ khuiˇ-eu ngaˬ shaˬ htiˬ jeˬ-euˬ gaˇ kawˆ 
boꞈ-awˬ.

Ya dzaw-eu 18 
Aˇ myoꞈ ya uˆ luˇ dzaˬ-eu

Aˇ myoꞈ-aˬ, tsawˇ dzehˬ zawˇ dzehˬ-eu jeˬ zaˬ htiˬ jeˬ 
meh. Tsawˇ haˬ qhaˇ mˇ gaˇ haw htaˬ haw htaˬ-ehˇ tsawˇ 
haˬ maˬ mawˇ gaˇ mˇ qhoeˬ qhoeˬ nya-eu meh. 
Aˇ hu ba htiˬ phehˬ zaˬ aˇ myoꞈ htiˬ mawˇ chu htaˬ-euˬ 
meh jeˇ. Htiˬ nah keuˆ laˇ naˇ qhoeˇ juˬ phehˬ zaˬ ya uˆ 
luˇ dzaˬ-euˬ meh jeˇ. Aˇ myoꞈ qhoeˇ mawˇ gheh yaw 
muiˬ-ehˇ haw htaˬ-euˬ meh jeˇ. Htiˬ nah-aˬ, phehˬ zaˬ ma 
zaˬ yaˇ ngeh iˇ-euˬ nga jeˇ. Aˇ myoꞈ qhoeˇ mawˇ tsawˇ 
haˬ maˬ jawˇ-eu siˬ nya-awˇ aˬ yawꞈ neh tsawˇ haˬ mˇ gaˇ 
qhaˇ mawˇ htaˬ-euˬ loꞈ-ehˇ miˬ dzaˬ ghoˆ doꞈ-awˇ mui za-
ahˇ zaꞈ tsiˇ shehˆ ahˇ-awˇ chiˬ dahˇ gheh-euˬ meh jeˇ. Ehˇ 
qawꞈ tsawˇ haˬ loꞈ-ehˇ maˬ noeˬ htaˬ jiˇ nya-eu miˇ neh 
zaꞈ tsiˇ aˇ naˆ ni guiˇ laˇ-euˬ lehˇ aˬ yawꞈ maˬ siˬ nya-a. 
Qhoeˇ naˇ zaꞈ tsiˇ luˇ htaˬ-eu uˬ qhoeˬ du du-ehˇ doˆ laˇ 
naˇ, ya uˆ  pehꞈ htaˬ-euˬ shehˆ ahˇ gheh ngeh miˬ dzaˬ 
'buiˬ' lehˇ bi luˬ laˇ-awˇ guˇ guˇ-ehˇ tsawˬ tsawˬ-ehˇ
teuˆ-euˬ meh jeˇ.
Hteu miˇ neh dawˇ ga ga-eu tsawˇ haˬ-ahˇ “aˇ myoꞈ ya uˆ 
luˇ-eu loꞈ-ehˇ ngaˇ-a” lehˇ dehˬ-eu meh jeˇ.

1. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.
aˇ myoꞈ _____________________
ya uˆ luˇ _____________________
zaꞈ tsiˇ _____________________
miˬ dzaˬ _____________________
uˬ qhoeˬ _____________________  

2. Naˇ haˬ htaˬ-euˬ deuˬ-ahˇ boꞈ qoꞈ-awˬ.
a. Aˇ myoꞈ aˬ joˆ-ehˇ gheh-eu jeˬ zaˬ-a. 
b. Aˇ myoꞈ zaꞈ tsiˇ guiˇ laˇ-euˬ siˬ nya meh loˇ.
c. Aˇ myoꞈ ya uˆ pehꞈ ahˇ ngeh aˬ jeˬ pyeuꞈ laˇ-euˬ hta.

3. Laꞈ oˆ phaw biꞈ htaˬ-euˬ maˬ boꞈ byah htaˬ-eu 
deuˬ -ahˇ  boꞈ byah-awˬ.

Aˇ hu ba htiˬ phehˬ _____ aˇ myoꞈ htiˬ mawˇ chu 
htaˬ-euˬ meh jeˇ. Htiˬ nah keuˆ laˇ naˇ qhoeˇ ______ 
phehˬ zaˬ ya uˆ luˇ dzaˬ-euˬ meh jeˇ. Aˇ ______ qhoeˇ 
mawˇ gheh yaw muiˬ-ehˇ ______ htaˬ-euˬ meh jeˇ. Htiˬ 
nah-aˬ, phehˬ ______ ma zaˬ yaˇ ngeh iˇ-euˬ nga jeˇ. Aˇ 
______ qhoeˇ mawˇ tsawˇ haˬ maˬ jawˇ-eu ______ nya-
awˇ aˬ yawꞈ neh tsawˇ haˬ mˇ gaˇ ______ mawˇ htaˬ-euˬ 
loꞈ-ehˇ miˬ dzaˬ _______ doꞈ-awˇ mui _____-ahˇ zaꞈ tsiˇ 
shehˆ ahˇ-awˇ chiˬ dahˇ gheh-euˬ ______ jeˇ. Ehˇ qawꞈ 
tsawˇ haˬ loꞈ-ehˇ maˬ noeˬ ______ jiˇ nya-eu miˇ neh zaꞈ 
tsiˇ aˇ naˆ ni ______ laˇ-euˬ lehˇ aˬ yawꞈ maˬ siˬ nya-a. 

4. Chiˬ hteˇ dawˆ-awˬ.
A ja deh ma baw la ni leh jeh lu meh. 
A to ya ma la de ni deh ma ma du do nya-a.
A ja gha na ma na ni a to deu de hteh hteh lu meh. 

5. Aˇ myoꞈ gaˇ kawˆ nawˇ qhaˇ siˬ nya-eu boꞈ-awˬ.

6. Iˇ khahˇ-ahˇ ya mˇ-eu
Iˬ nah dzaw-euˬ gaˇ kawˆ heu deuˬ iˇ khahˇ htiˬ poˆ     
phaˇ gui poˆ-awˬ.

Ya dzaw-eu 19

 Aˬ khuiˬ tsawˇ haˬ nehˬ-ehˇ ya jawˇ-eu

Aˇ hu ba aˬ khuiˬ-aˬ, yawˬ haˇ yawˬ ha uˬ qhawˇ maˬ
phiˇ-eu jeˬ zaˬ pyeuꞈ-eu meh. Qhoeˇ miˇ neh aˬ yawꞈ nui 
ma huiˬ qhaˇ za ni, chawˬ poˆ-euˬ meh. Hteu miˇ neh 
bawˇ tsahˬ jeˬ zaˬ laꞈ qhoeˇ aˬ chawˬ naˆ maˬ tseˇ huiˬ-eu 
ya ma-ahˇ htahˬ shaˇ-awˇ ya ma nehˬ-ehˇ jawˇ leˇ-euˬ 
meh jeˇ.

Aˬ khuiˬ-aˬ, uˬ ciꞈ ciꞈ le naˇ aˬ yawꞈ miˇ yawꞈ 
tcehꞈ-eu miˇ neh ya ma guˆ-eu meh jeˇ. “Aˬ khuiˬ-oˇ, 
nawˇ maˬ tcehꞈ ni maˬ jawˇ choeˇ le lehˇ ngeuˇ naˇ, ngaˬ 
nehˬ-ehˇ htaˬ phaˇ jawˇ” lehˇ ehˇ nehˬ-awˇ ya ma neh 
hteh dzeh nehˬ-euˬ meh jeˇ. Qhoeˇ naˇ aˬ khuiˬ qhoeˇ 
mawˇ aˬ mui qhaˬ laˬ nehˬ-ehˇ phaˇ shaˇ jawˇ leˇ-euˬ meh 
jeˇ. Qhaˬ laˬ nehˬ-ehˇ phaˇ shaˇ jawˇ qawꞈ uˬ ciꞈ ciꞈ le naˇ 
tcehꞈ dui dui-eu meh jeˇ. Aˬ khuiˬ-aˬ maˬ tcehꞈ ni maˬ 
jawˇ choeˇ-eu miˇ neh qhaˬ laˬ neh qawꞈ phaˇ bi hteh 
dzeh-euˬ meh jeˇ.

1. Aˇ baˇ-euˬ aˇ myahˇ boꞈ-awˬ.

2. Laꞈ oˆ phaw ga doˆ yaꞈ-euˬ deuˬ-ahˇ tsaˬ leˇ-eu aˇ boꞈ 
dawˆ ahˇ-awˬ.

a. Aˬ khuiˬ-aˬ _________ jawˇ gaˇ shaˇ jawˇ-iˇ-euˬ 
meh.

b. Qhoeˇ naˇ ___________nehˬ-ehˇ jawˇ-iˇ-euˬ meh.
c. Tsawˇ haˬ-aˬ, aˬ khuiˬ tcehꞈ naˇ _____  ____lehˇ jaˬ 

choˬ-eu miˇneh, ____  ____nehˬ-ehˇ jawˇ-euˬ meh.

Qhoeˇ naˇ-aˬ, tsawˇ haˬ zaˬ nehˬ-ehˇ aˬ khuiˬ shaˇ jawˇ 
leˇ-euˬ meh jeˇ. Uˬ ciꞈ ciꞈ le naˇ “goˇ-oˇ, goˇ-oˇ” lehˇ
tcehꞈ-euˬ meh jeˇ. Tsawˇ haˬ-aˬ, aˬ khuiˬ ngehˬ-ehˇ tcehꞈ 
naˇ ngehˬ-ehˇ “Choˇ-oˬ, choˇ-oˬ” lehˇ jaˬ choˬ-eu miˇ neh 
aˬ khuiˬ tsawˇ haˬ nehˬ-ehˇ ya jawˇ-euˬ meh jeˇ. 

3.  Laꞈ oˆ phaw biꞈ htaˬ-euˬ sahˬ boꞈ aˇ cehˆ-ahˇ chiˬ hteˇ  
     dawˆ-awˬ.

A do aw-a beu seh-eu nga.
A am aw-a ci-eu meh. 
A bu aw-a hteh ba-eu meh.

4. Laꞈ oˆ phaw biꞈ htaˬ-euˬ sahˬ boꞈ aˇ mawˇ deuˬ neh 
    dawˬ deuˬ boꞈ doˆ-awˬ.

 
5. Nahˇ tsaˇ tcoꞈ dui dui ngeh nah-euˬ gaˇ kawˆ boꞈ-awˬ.

6. Iˇ khahˇ-ahˇ ya mˇ-eu 
  Iˬ nah dzaw-euˬ gaˇ kawˆ iˇ khahˇ ghoꞈ-iˇ-awˇ htiˬ ghaˬ 
 ghaˬ-ahˇ gui mehˬ nehˬ-awˬ. Qhoeˇ naˇ aˬ yawꞈ maꞈ ehˇ
mehˬ-eu gaˇ kawˆ boꞈ laꞈ-awˬ.

qh tc b a eh oe

Ya dzaw-eu 20
Shehˇ mawˇ hawˇ-eu khuiˬ shehˇ

Aˇ hu ba guˆ laˇ phaˬ-ehˇ gheh-eu bawˇ tsahˬ sahˬ qaˆ 
htiˬ hmˬ jaˆ-eu meh jeˇ. Bawˇ tsahˬ sahˬ qaˆ qhoeˇ 
hmˬ-ahˇ jeˬ zaˬ ghawˬ mya jeˬ yaw kheuˬ yaw so-ehˇ 
jawˇ-euˬ meh jeˇ. Htiˬ nah keuˆ laˇ ngeh jeˬ zaˬ dawˬ tawˆ 
luꞈ uiˬ leˇ-awˇ baw-iˬ jahˇ-euˬ meh jeˇ. Bawˬ-iˬ jahˇ gaˇ 
shehˇ mawˇ hawˇ-eu khuiˬ shehˇ jiˇ laꞈ jeˬ tsawˬ laˇ-euˬ 
meh jeˇ. Shehˇ mawˇ-aˬ myaꞈ dehˬ ni htiˬ pawꞈ-iˬ maˬ 
khawˇ-a jeˇ. Khuiˬ shehˇ-aˬ qoˆ liˆ qoˆ liˆ-ehˇ zawˇ 
khawˇ-a jeˇ. 

Shehˇ mawˇ mah doeˬ ni tsawˬ luꞈ gaˇ khuiˬ shehˇ 
tsawˬ uˇ leꞈ-awˇ, shehˇ mawˇ-euˬ uˬ maˆ uˬ dahˬ-ahˇ 
tsawˬ nawˬ nawˬ nehˬ-euˬ meh jeˇ. Qhoeˇ miˇ neh, shehˇ 
mawˇ uˬ maˆ naˇ laˇ-awˇ laꞈ jeˬ maˬ tsawˬ 
nya-ehˇ gaˇ dzeˇ phaw yahˇ doˆ-awˇ uˬ maˆ uˬ dahˬ-ahˇ 
dehˬ htehˬ htaˬ-awˇ tcoˆ leˇ htaˬ-euˬ meh jeˇ. 

Khuiˬ shehˇ qhoeˇ mawˇ aˬ yawꞈ htiˬ mawˇ tehꞈ-ehˇ laꞈ 

jeˬ tsawˬ gahˇ htaˬ-euˬ gaˇ shehˇ mawˇ aˬ za za lehˇ jiˆ 
pheh leˇ-awˇ, tsawˬ goˇ leꞈ-awˇ khuiˬ shehˇ-euˬ phawˬ 
tcuiꞈ-ahˇ tsawˬ nawˬ nawˬ gheh-euˬ meh jeˇ. Qhoeˇ miˇ 
neh shehˇ mawˇ uˬ maˆ byaˬ tawˆ ni gheh-eu qhoeˇ-aˬ, 
khuiˬ shehˇ neh tsawˬ nawˬ bi nawˬ-euˬ miˇ neh 
gheh-awˇ, khuiˬ shehˇ qoˆ liˆ qoˆ liˆ-ehˇ teuˆ-eu qhoeˇ-aˬ, 
shehˇ mawˇ neh shaˬ phyaˬ myaˆ bi nawˬ phuiˇ-euˬ miˇ 
neh meh jeˇ. 

1.   Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.
aˇ hahˇ ________________________________
ya ciˆ ________________________________
phyuˇ phahˬ      _____________________________
miˬ dzaˬ qehꞈ _____________________________
euˬ heuˇ kha-eu _____________________________

2. Naˇ haˬ htaˬ-euˬ dawˬ deuˬ-ahˇ boꞈ qoꞈ-awˬ.
a. Bawˇ tsahˬ jeˬ zaˬ bawˬ-iˬ jahˇ gaˇ aˬ suˇ ghaˬ laˇ-euˬ 

la.
b. Khuiˬ shehˇ aˬ jeˬ miˇ neh qoꞈ liˆ qoˆ liˆ-ehˇ tsawˬ la.
c. Shehˇ mawˇ uˬ maˆ aˬ jeˬ miˇ neh byaˬ tawˆ ni gheh la.
d. Bawˇ tsahˬ jeˬ zaˬ bawˬ-iˬ jahˇ ngeh khuiˬ shehˇ hawˇ-

eu shehˇ mawˇ aˬ jeˬ jahˇ-euˬ la.
e. Nawˇ shehˇ mawˇ ngeuˇ law nmˇ-aˬ aˬ joˆ-ehˇ jahˇ  
     nmˇ.
f. Nawˬ-ahˇ aˬ chawˬ yaw doeˇ jahˇ laꞈ ngeh, naw nyaꞈ  
     yaw khaˬ mehˬ hu phaw aˬ joˇ-ehˇ jahˇ  nmˇ.

3. Laꞈ oˆ phaw biꞈ htaˬ-euˬ sahˬ boꞈ deuˬ-ahˇ chiˬ hteˇ  
      dawˆ-awˬ.

Nah ma yaw sheh-a mui dui dui-eu meh.
Tsaw ha za gha du mui-eu lo-eh, je za gha du qaw 
mui-eu meh.
Za nah deu-ah u shaw phaw nah ba bi sheh na-a jaw 
sa do dzeh-eu meh

4. Nawˇ nui ma ahˇ-eu gaˇ kawˆ htiˬ hmˬ boꞈ-awˬ.

5. Iˇ khahˇ-ahˇ ya mˇ-eu
    Dawˬ oeˇ heu chawˬ deuˬ-ahˇ ja nehˬ-iˇ-awˬ.

Aˬ chawˬ-ahˇ yehˬ bawˬ-ehˇ jahˇ naˇ aˬ joˆ-ehˇ gheh-eu 
gaˇ kawˆ boꞈ-awˬ.

Ya dzaw-eu 21
    Zawˇ bym-eu aˬ ma

Aˇ hu zawˇ bym-eu aˬ ma htiˬ ma hawˇ-eu aˬ li htiˬ li 
lehˇ jawˇ-euˬ meh jeˇ. Aˬ ma qhoeˇ ghaˬ zaˬ-ahˇ dawˬ 
mehˬ yaw muiˬ-ehˇ mehˬ nehˬ-awˇ, mˇ qawꞈ mˇ mehˬ 
nehˬ-eu meh jeˇ.

Aˬ yawꞈ nyaꞈ ma zaˬ iˇ shaˬ shaˬ qawꞈ yaw doeˇ maˬ 
doeˇ-a jeˇ. Aˬ ma ghaˬ-aˬ, yawˬ nah na luꞈ gaˇ mˇ-awˇ, 
phyuˇ poˆ-eu meh jeˇ. Aˬ li ghaˬ qawꞈ sahˬ boꞈ dzaw-eu 
zawˇ leh jeh-eu meh jeˇ. Saˬ laˬ/ ma ehˇ dawˬ naˇ 
haˬ-awˇ, sahˬ boꞈ qawꞈ zawˇ nya-a jeˇ.  

Sahˬ boꞈ dzaw-iˇ-euˬ ghoꞈ laˇ naˇ-aˬ, yawˬ ngehꞈ-ehˇ 
maˬ jawˇ ni, aˬ ma qhaˇ mˇ-eu jeˬ mˇ chaw-eu meh jeˇ. Uˬ 
ciꞈ phaw qawꞈ yawˬ miˇ na luꞈ sahˬ boꞈ gui-eu leh jeh leh 
jeh-ehˇ, “aˬ khaˇ ngaˇ huiˬ laˇ naˇ-aˬ, saˬ laˬ ghoˬ geuꞈ le 
ma-oˇ” lehˇ ehˇ-eu meh jeˬ. Ehˇ qawꞈ aˬ ma ghaˬ-aˬ 
shaˬ-eu miˇ neh aˬ yawꞈ-euˬ aˬ li saˬ laˬ ghoˬ bi dzaw-eu 
ghaˇ duˬ noeˬ ngeh maˬ doˆ-iˬ-a jeˇ. 

1. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.

bym-eu aˬ ma ____________________ 
aˬ nyaꞈ ma za ____________________
saˬ laˬ ghoˬ ____________________
laˬ qhaˬ chehˇ ____________________

2. Laꞈ oˆ phaw naˇ haˬ-eu deuˬ-ahˇ ehˇ qoꞈ-awˬ.
i) Bym-eu aˬ ma qhoeˇ ghaˬ-euˬ zaˬ aˇ saˬ saˬ laˇ ngeh 
aˬ jeˬ pyeuꞈ leˇ-euˬ la jeˇ. 
ii) Aˬ jeˬ miˇ neh saˬ laˬ ghoˬ pyeuꞈ leˇ nya-euˬ la jeˇ.  

Aˬ yawꞈ qhoeˇ loꞈ-ehˇ shaˬ zahˬ mˇ luꞈ ngeh, guiˬ lahˬ 
htiˬ huiˬ-ehˇ aˬ yawꞈ-euˬ aˬ li yaw nya nga lehˇ siˬ nya-eu 
baw leˬ htiˬ ghaˬ neh sahˬ boꞈ dzaw doˆ ghaˬ ngeh keuˆ ni 
chaw ba nehˬ-awˇ saˬ laˬ ghoˬ dzaw pyeuꞈ-euˬ meh jeˇ. 
Aˬ li qhoeˇ ghaˬ saˬ laˬ ghoˬ dzaw pyeuꞈ ghaˬ ngeh, aˬ ma 
ghaˬ qawꞈ laˬ qhaˬ chehˇ, chaw ba nehˬ-euˬ ghaˬ qawꞈ laˬ 
qhaˬ chehˇ chehˇ-ehˇ nui qhahˇ zawˇ shiˇ-a jeˇ. 

iii) Aˬli zaˬ sahˬ boꞈ dzaw-iˇ-euˬ ghoꞈ laˇ naˇ aˬ jeˬ 
jahˇ-a.

iv) Aˬ li zaˬ huiˬ laˇ naˇ aˬ jeˬ geuꞈ mawꞈ nya lehˇ ehˇ la.
v) Aˬ li zaˬ saˬ laˬ ghoˬ dzaw pyeuꞈ-eu ghaˇ duˬ aˬ suˇ  
     ghaˬ neh chaw ba nehˬ-euˬ la.

3. Laꞈ oˆ phaw biꞈ htaˬ-eu sahˬ boꞈ deuˬ laꞈ qhoeˇ chiˬ 
hteˇ (hteˇ ghahˇ) aˇ myaˆ poˆ ahˇ nga lehˇ gui haw-awˬ.
 

(Boꞈ ahˇ duˬ) Sahˬ boꞈ heu deuˬ laꞈ qhoeˇ chiˬ hteˇ, hteˇ 
ghahˇ___ boꞈ, hteˇ nahˬ ____boꞈ, nahˬ tcehˆ _____boꞈ, 
ghahˇ tcehˆ ____boꞈ, ahˇ-eu meh.

4. Biꞈ htaˬ-euˬ sahˬ boꞈ neh dawˬ boꞈ doˆ-awˬ.
 

qh tc b    l ph t m d

a eh o aw -ˬ -ˇ -ˆ -ꞈ

Aˇ hu zawˇ bym-eu aˬ ma htiˬ ma hawˇ-eu aˬ li htiˬ li 
lehˇ jawˇ-euˬ meh jeˇ. Aˬ ma qhoeˇ ghaˬ zaˬ-ahˇ dawˬ 
mehˬ yaw muiˬ-ehˇ mehˬ nehˬ-awˇ, mˇ qawꞈ mˇ mehˬ 
nehˬ-eu meh jeˇ.

Aˬ yawꞈ nyaꞈ ma zaˬ iˇ shaˬ shaˬ qawꞈ yaw doeˇ maˬ 
doeˇ-a jeˇ. Aˬ ma ghaˬ-aˬ, yawˬ nah na luꞈ gaˇ mˇ-awˇ, 
phyuˇ poˆ-eu meh jeˇ. Aˬ li ghaˬ qawꞈ sahˬ boꞈ dzaw-eu 
zawˇ leh jeh-eu meh jeˇ. Saˬ laˬ/ ma ehˇ dawˬ naˇ 
haˬ-awˇ, sahˬ boꞈ qawꞈ zawˇ nya-a jeˇ. 

5. Laꞈ oˆ phaw biꞈ htaˬ-euˬ sahˬ boꞈ deuˬ laꞈ qhoeˇ tsaˬ leˇ 
    dzehˬ-eu sahˬ boꞈ aˇ mawˇ boꞈ ahˇ-awˬ.

i)  Aˬ li _________ dzaw-eu meh.
sahˬ boꞈ, hawˬ dzaˬ

ii) Maˇ miˬ aˇ siˬ ________ nya.
yaw phehˇ, yaw choeˇ

iii) Ngaˇ __________ pyeuꞈ mawꞈ nya.
qhaˬ laˬ, saˬ laˬ ghoˬ

iv) Aˇ miˬ _____________ dzaˬ luꞈ nga.
shawˬ hawˬ, saˬ laˬ

v) Aˬ ghoe ___________ ghaˬ yaw qaˆ meh.
Aˇmuiˬ, Miˬma

6. Iˇ khahˇ-ahˇ mˇ dzaw-eu
a. Iˬ nah dzaw-euˬ gaˇ kawˆ heu deuˬ iˇ khahˇ-ahˇ gui gaˬ 
   nehˬ-iˇ-awˬ.
 
b. Ngaˇ saˬ laˬ ghoˬ htiˬ ghaˬ keuˆ leˇ law naˇ, lehˇ ehˇ-eu 
    gaˇ kawˆ-ahˇ nawˇ qhaˇ pyeuꞈ mawꞈ-eu loꞈ-ehˇ boꞈ-awˬ.

Ya dzaw-eu 22
Chaˇ gawˬ baˬ da naˇ gawˇ

Nymˇ dawˬ pheh duˬ qawꞈ duˬ nyaꞈ-ahˇ iˇ cuꞈ yaw buꞈ 
dahˬ nga. Dawˇ lawˇ dawˇ kawˆ-ahˇ jaˆ guˆ jaˆ meuˬ tsoeˬ 
leˇ-awˇ iˇ cuꞈ yaw jawꞈ tuiˆ leˇ htaˬ-euˬ nga. Iˇ cuꞈ yaw 
jawꞈ qhoeˇ deuˬ-ahˇ uˇ-eu aˇ mawˇ-ahˇ neh chaˇ gawˬ aˇ 
mawˇ pyeuꞈ doˆ laˇ-eu nga. 

Chaˇ gawˬ-aˬ, tsawˇ haˬ-euˬ shiˬ-ahˇ cuˆ-awˇ zaw-eu aˇ 
mawˇ htiˬ jeˬ meh. Chaˇ gawˬ aˬ phoeˇ aˬ ma lehˇ 
jawˇ-eu meh. Chaˇ gawˬ aˬ ma-aˬ, tsawˇ haˬ-euˬ shiˬ 
tehꞈ-ehˇ cuˆ dawˇ-eu meh. 

Chaˇ gawˬ aˬ ma neh bi kawꞈ naˇ, miˇ hiˬ naˇ gawˇ 
pyeuꞈ laˇ-eu meh. Chaˇ gawˬ maˬ bi jawˇ myaˬ laˇ 
phaˬ-ehˇ nymˇ dawˬ pheh jaˆ-eu duˬ qawꞈ duˬ nyaꞈ 
deuˬ-ahˇ duˬ dzm-eu tsaˬ meh. 

Yawˬ ha-euˬ nymˇ dawˬ pheh chaˇ gawˬ jawˇ nya-eu, u 
tsui ni gheh-eu yaˇ moꞈ baw duˆ deuˬ-ahˇ myaˬ dzeh-eu 
tsaˬ meh. Dawˇ lawˇ dawˇ kawˆ-ahˇ iˆ cuꞈ yaw jawꞈ maˬ 
bi tuiˆ leˇ phaˬ-ehˇ tsoeˬ leˇ htaˬ-euˬ jaˆ guˆ jaˆ meuꞈ 
deuˬ-ahˇ chaˬ dahˇ nehˬ naˇ muiˬ meh. 

Aˬ dui neh biˬ dzeh htaˬ-euˬ iˇ cuꞈ dahˬ leˇ nya-eu oeˬ 
lahˬ yaw phyehˬ, yaw paˆ, mawˇ neˇ aˬ choeˇ qhaw teuꞈ, 
jaˆ guˆ jaˇ meuꞈ, heu deuˬ-ahˇ juˇ tsui ni laˆ luiˆ htaˬ-eu 
tsaˬ meh.  

Chaˇ gawˬ baˬ da neh miˇ hiˬ maˬ bi phyaˬ laˇ phaˬ-ehˇ 
naꞈ ngeh neh yaw muiˬ-ehˇ yahˇ-eu tsaˬ meh. Chaˇ gawˬ 
maˬ bi kawꞈ phaˬ-ehˇ yawˬ ghaˬ na luꞈ aˬ geu gaˇ, aˬ geu 
yamˬ-ahˇ yuꞈ qawꞈ bui kha kha-awˇ yuꞈ-eu tsaˬ meh.

1. Nawˇ gui dzaw boꞈ dzaw mawꞈ-eu deuˬ-ahˇ gui dzaw 
boꞈ dzaw-awˬ.

__________________       __________________
__________________       __________________
__________________       __________________
__________________       __________________

2. Naˇ haˬ htaˬ-euˬ deuˬ-ahˇ boꞈ qoꞈ-awˬ.
a. Dawˇ lawˇ dawˇ kawˆ-ahˇ jaˆ guˆ jaˆ meuꞈ tuiˆ leˇ naˇ 

aˬ jeˬ gheh la jeˇ.
b. Chaˇ gawˬ aˬ gaˇ jawˇ hta jeˇ.
c. Chaˇ gawˬ aˬ ma aˬ jeˬ tehꞈ-ehˇ cuˆ hta jeˇ.
d. Chaˇ gawˬ maˬ jawˇ myaˬ phaˬ-ehˇ aˬ joˇ-ehˇ ya jahˇ 

hta jeˇ.
e. Chaˇ gawˬ kawˆ naˇ aˬ jeˬ pyeuꞈ laˇ hta.

3. Chiˬ hteˇ dawˆ-awˬ.

Tsaw ha hti gha haw zeu dza-i-eu nga je. Hti jaw-i nyi 
kha byah le-eu nyeh bah choe qo dza le leh a ja m za 
deu-ah eh neh-eu nga je. Haw dza-eu leh gheh ngeh la 
ma hti khah teh nga htaw leh eh-aw a dza m za deu-ah 
khu-eu nga je.   

4. Miˇ hiˬ phyaˬ naˇ aˬ joˆ-ehˇ gheh-eu gaˇ kawˆ boꞈ-awˬ. 

5. Iˇ khahˇ-ahˇ ya mˇ-eu
    Nawˬ-euˬ nymˇ jawˬ jawˬ-ehˇ jaˆ-eu mˇ myawˬ gaˇ  
    kawˆ boꞈ-awˬ.

Ya dzaw-eu 23
Ceuꞈ aˇ jiˇ hawˇ-eu qhaˬ dzeˇ

Gaˇ hu ba ceuꞈ aˇ  jiˇ htiˬ mawˇ yawˬ ha jawˇ qhahˬ iˇ
dzeuˇ-awˇ yawˬ gaˇ yawꞈ gaˆ dzaˬ-iˇ-euˬ nga jeˇ. Ceuꞈ aˇ
jiˇ-aˬ, laꞈ tuˆ hui tehꞈ-ehˇ ahˇ-awˇ, qhaˬ dzeˇ mawˇ-aˬ htiˬ 
lmˇ byah ni huiˬ-a jeˇ. Qhoeˇ ngeh qhaˬ dzeˇ htiˬ mawˇ 
mawˇ le-awˇ ceuꞈ aˇ jiˇ-ahˇ tsi gheh-euˬ meh jeˇ. Qhaˬ 
dzeˇ mawˇ tsi-awˇ zaw luꞈ ngeh ceuꞈ aˇ jiˇ mawˇ ehˇ-eu, 
“Ngaˬ-euˬ jawˇ qhahˬ maˬ ngeuˇ miˇ neh nya. Ngaˬ-euˬ 
jawˇ qhahˬ law nmˇ-aˬ maˬ tsi nya-aˇ” lehˇ ngoeˇ 
ngoeˇ-ehˇ ehˇ-eu meh. Qhaˬ dzeˇ mawˇ gaˬ-awˇ neh, 
“ceuꞈ aˇ jiˇ-oˇ, nawˬ-euˬ jawˇ qhahˬ aˬ geu gaˇ-a” lehˇ naˇ 
haˬ-euˬ meh jeˇ. “Ngaˬ-euˬ jawˇ qhahˬ-aˬ, deh yaˇ tsehˬ 
htaˬ-euˬ gaˇ le” lehˇ ehˇ qoꞈ nehˬ-euˬ meh. Qhaˬ dzeˇ neh 
“Nawˬ-euˬ jawˇ qhahˬ qawꞈ ngaˇ loꞈ-ehˇ ghaˬ qaˆ-eu gaˇ, 
nawˇ cehˆ dzeuˇ nya ma loˇ” lehˇ phaˇ naˇ haˬ-euˬ meh 
jeˇ. “Cehˆ dzeuˇ nya ma” lehˇ ehˇ nehˬ ngeh jawˇ, 
“Nawˬ-euˬ jawˇ qhahˬ-ahˇ ghoꞈ-iˇ-awˇ cehˆ haw sheˇ” 
lehˇ ehˇ-awˇ phyehˬ nehˬ-euˬ meh jeˇ. 

1. Laꞈ oˆ phaw biꞈ htaˬ-euˬ aˇ boꞈ deuˬ gui dzaw boꞈ  
    dzaw-awˬ.

qhaˬ dzeˇ ____________
ceuꞈ aˇ jiˇ ____________
jawˇ qhahˬ ____________
miˇ tsaˬ miˇ qhoˇ ____________

2. Laꞈ oˆ phaw ga doˆ yaꞈ-euˬ deuˬ-ahˇ boꞈ ahˇ-awˬ.

Qhoeˇ ngeh ba ____ aˇ jiˇ htiˬ mawˇ yawˬ ha jawˇ 
qhahˬ iˇ____- ____ gaˆ dzaˬ-iˇ-euˬ meh jeˇ. Qhaˬ dzeˇ 
htiˬ _____ laˇ-awˇ tsi _____ meh jeˇ. Qhoeˇ miˇ neh qhaˬ 
dzeˇ qhoeˇ mawˇ ceuꞈ aˇ ____-ahˇ maˬ tsi zaw _____ 
miˇ_____ miˇ qhoˇ-ahˇ qhahˬ _____ ya shiˇ-euˬ meh jeˇ.

Ceuꞈ aˇ jiˇ gheh laˬ qhaˬ htiˬ chehˇ zaw qoꞈ leꞈ-awˇ, deh 
yaˇ tsehˬ htaˬ-euˬ miˇ tsaˬ miˇ qhoˇ qhoˇ ma qhoeˇ taˆ 
jawˇ-awˇ lehˬ hmˬ htaˬ-euˬ meh jeˇ. 
    Qhaˬ dzeˇ mawˇ gheh ceuꞈ aˇ jiˇ-ahˇ tsi-eu lehˇ ghaˬ 
shaˇ-awˇ neh zaw kha leꞈ-awˇ, tsiˬ gheh ngeh, ceuꞈ aˇ 
jiˇ-aˬ miˇ tsaˬ miˇ qhoˇ yaw khaˬ-ahˇ cehˆ zaꞈ gheh-euˬ 
meh. Qhoeˇ miˇ neh qhaˬ dzeˇ mawˇ ceuꞈ aˇ jiˇ-ahˇ maˬ 
tsi zaˬ ni miˇ tsaˬ miˇ qhoˇ-ahˇ qhahˬ choeˬ tuˆ-awˇ ya 
shiˇ-euˬ meh jeˇ.     

5. Iˇ khahˇ-ahˇ ya mˇ-eu
a. Nawˇ nui ma ahˇ-eu sahˬ boꞈ htiˬ dmˬ (maˬ) htiˬ bymˇ  

na-ahˇ gui-awˬ.

b. Nawˬ neh gui-euˬ sahˬ boꞈ laꞈ qhoeˇ nawˬ neh ya  
mawˇ-euˬ aˇ boꞈ yaw shuiꞈ deuˬ-ahˇ boꞈ htaˬ-awˬ.

3. Laꞈ oˆ phaw biꞈ htaˬ-euˬ sahˬ boꞈ deuˬ-ahˇ chiˬ hteˇ 
dawˆ-awˬ.

A meh-a qha yeh-ah hti la teh-eh qa leh ni di seh nya 
meh. Eh qaw qha la-ah ma di seh nya-a. Je beu ma 
htah na-a, qha la-ah ma la seh nya-a.

4. Yawˬ ha nui noeˬ boꞈ-eu
Qhaˬ dzeˇ-euˬ gaˇ kawˆ-ahˇ taꞈ leˇ-awˇ nawˇ qhaˇ siˬ    

    nya-eu loꞈ-ehˇ boꞈ-awˬ.

Ya dzaw-eu 24
Ya ma, Nga khu, Aˇ myoꞈ

Gaˇ hu ba sahˬ qaˆ qaˆ ma laꞈ qhoeˇ nyehˇ dzahˇ aˇ 
bawˇ bawˇ ma htiˬ bawˇ-ahˇ ghoe-awˇ nga khu, aˇ myoꞈ, 
ya ma lehˇ jawˇ-euˬ nga jeˇ. Aˬ yawꞈ maꞈ chawˬ pyeuꞈ-
eu qawꞈ htiˬ mawˇ htiˇ mawˇ yaw zeu baw-eu lehˇ maˬ 
siˬ nya-a jeˇ. 

Htiˬ nah keuˆ laˇ ngeh, aˬ yawꞈ maꞈ mehˬ bawˬ mˇ-euˬ 
meh jeˇ. Htiˬ mawˇ htiˇ mawˇ yaw zeu baw baw-ehˇ 
jawˇ khaˇ-euˇ. Aˇ qoꞈ yuiꞈ dzehˬ-eu mawˇ-ahˇ yaw zeu 
baw ma ehˇ lawˬ lehˇ ja sawˇ-euˬ meh jeˇ.

Qhoeˇ naˇ, aˬ yawꞈ maꞈ ghoe-awˇ jawˇ luꞈ-eu nyehˇ 
dzahˇ aˇ bawˇ-ahˇ uˬ dzah htaˬ-awˇ pyehˆ tseˇ ma lehˇ 
bawˬ-euˬ meh jeˇ. Nga khu hawˇ-eu aˇ myoꞈ neh ya 
ma-ahˇ huˬ hteˇ naˇ haˬ-eu, “Nyehˇ dzahˇ aˇ bawˇ-ahˇ aˬ 
geu ngeh laˇ keuˆ hte” 

Ya ma ehˇ-eu, “Ngaˇ yaw nyiˇ gheh ngeh nyehˇ dzahˇ 
aˇ bawˇ-ahˇ qhah dzeuˇ qhah dzeuˇ-ehˇ niˇ gha-euˬ ma. 
Ngaˬ-euˬ caˆ htahˬ-ahˇ keuˆ tehꞈ-aˬ”. 

Aˇ myoꞈ-ahˇ naˇ haˬ ngeh, “Ngaˇ yaw nyiˇ gheh ngeh aˇ 
bawˇ aˇ ji-ahˇ tceuˆ tceuˆ-ehˇ niˇ gha-euˬ ma lehˇehˇ-eu 
meh. Qhoeˇ naˇ, nga khu-ahˇ phaˇ naˇ haˬ-euˬ meh jeˇ. 
Nga khu ehˇ-euˬ, “Ngaˇ laˇ ngeh heu htu aˇ bawˇ qawꞈ 
maˬ dehꞈ-a siˬ. Ngaˬ neh yawˬ gaˇ yawˬ-euˬ nyehˇ dzahˇ 
aˇ si ˬ dzaˬ-awˇ caꞈ caꞈ dzehˬ-euˬ gaˇ dehꞈ laˇ-euˬ meh.”

Nga khu neh qhoeˇ loꞈ-ehˇ ehˇ nehˬ ngeh ya ma 
hawˇ-eu aˇ myoꞈ gheh nga khu-ahˇ” Nawˇ yuiꞈ dzehˬ-eu 
ngaˇ-a. Iˬ nah taꞈ naˇ nawˬ-ahˇ yaw zeu baw ma de” lehˇ 
ehˇ-euˬ meh. Qhoeˇ ngeh nah neh beh-awˇ ya ma hawˇ-eu 
aˇ myoꞈ-aˬ, nga khu-ahˇ aˬ yuiꞈ bi geuꞈ-awˇ, yaw zeu baw 
baw-ehˇ ghoeˇ la ghoeˇ chehˇ-ehˇ dehꞈ gheh leꞈ-euˬ meh 
jeˇ.

1. Laꞈ oˆ phaw boꞈ htaˬ-euˬ aˇ baˇ tsawˇ myahˇ boꞈ-awˬ.

   

2. Laꞈ oˆ phaw naˇ haˬ-eu gaˇ ehˇ qoꞈ-awˬ.
a. Nga khu, aˇ myoꞈ, ya ma, heu smˬ mawˇ, aˬ geu 

 mawˇ aˬ yuiꞈ la. Aˬ jeˬ miˇ neh la.
b. Aˬ joˆ-ehˬ gheh-eu ghaˬ-ahˇ aˬ yuiꞈ bi geuꞈ-eu ghaˇ 

 duˬ aˬ yawꞈ maꞈ bawˬ dzaˬ-euˬ la.
c. Ya ma-ahˇ naˇ haˬ ngeh aˬ joˆ-ehˇ ehˇ-euˬ la.

d. Aˇ myoꞈ-ahˇ naˇ haˬ ngeh aˬ joˆ-ehˇ ehˇ la.
e. Nga khu-ahˇ naˇ haˬ ngeh aˬ joˆ-ehˇ ehˇ la.

3. Laꞈ oˆ phaw biꞈ htaˬ-euˬ sahˬ boꞈ deuˬ-ahˇ chiˬ hteˇ 
dawˆ-awˬ.

A ma deh ga  na ha she.
A bu a li sah bo gui hteh hteh-aw je.
A chaw lo-eh sa la gho bi geu maw dui dui nya je.
A gho lo ma leh jeh ga dzaw geu-aw je.  

4. Laꞈ oˆ phaw boꞈ htaˬ-euˬ aˇ boꞈ deuˬ neh dawˬ aˇ myaˆ 
dawˬ boꞈ doˆ nya nga lehˇ aˇ muˇ biˇ paˆ-awˇ bi boꞈ cheh 
cheh-eu

 Ph,  M,  Y,  J,  Ht,  Ch,  aw,  oe,  a,  ah,  eh, --ˬ--ˇ--ꞈ 
   
5. Yawˬ ha qhaˇ siˬ nya-eu loꞈ-ehˇ boꞈ-eu

Aˬ dahˇ tcoꞈ-eu jeˬ zaˬ aˇ myaˆ jeˬ siˬ nya le lehˇ 
yawˬ ha qhaˇ siˬ nya-eu myaˆ ni boꞈ-awˬ.

6. Iˇ khahˇ-ahˇ ya mˇ-eu 
a. Iˬ nah dzaw-euˬ dawˬ oeˇ heu iˇ khahˇ jawˇ-eu tsawˇ 

     haˬ deuˬ-ahˇ gui nehˬ-iˇ-awˬ.

b. Dawˬ oeˇ heu bymˇ laꞈ qhoeˇ nawˇ ya dzaw geuꞈ-euˬ 
    gaˇ kawˆ deuˬ boꞈ-awˬ. 

Ya dzaw-eu 25
Qhaˬ tcehˆ hawˇ-eu ho phuˇ

Aˇ hu, qhaˬ tcehˆ hawˇ-eu ho phuˇ htiˬ gaˇ jawˇ-euˬ 
meh jeˇ. Aˬ yawꞈ nyaꞈ-ehˇ taꞈ-awˇ deh ma htiˬ khawˬ 
zeuˇ-euˬ meh jeˇ. Chehˇ zawˇ muiˬ-eu miˇ neh, ui cuiˆ 
yaw  myahˇ ya dzaˬ-euˬ jeˬ ngaˇ-a lehˇ noeˬ htmˬ htaˬ-euˬ 
meh jeˇ. 

Qhaˬ tcehˆ-ahˇ-aˬ, deh ma-ahˇ haw phiˇ-eu ghaˬ bi 
geuꞈ-awˇ bi loꞈ-euˬ meh jeˇ. Qhaˬ tcehˆ qhoeˇ mawˇ-aˬ 
deh ma-ahˇ yaw muiˬ phaˬ-ehˇ maˬ loꞈ phiˇ ni, qhaˬ tcehˆ 
baˬ maꞈ nehˬ-ehˇ chehˇ yaˇ yawˬ khawˬ yawˬ-ahˇ gaˆ dzaˬ 
byoˆ gheh-euˬ meh jeˇ.

Qhaˬ tcehˆ chehˇ yaˇ-ahˇ yaw muiˬ-ehˇ maˬ loꞈ 
phiˇ-euˬ gaˇ kawˆ ho phuˇ ya gaˬ ngeh nui maˬ phehˇ 
laˇ-awˇ, aˬ yawꞈ loꞈ-iˇ ma lehˇ ehˇ-awˇ iˇ-euˬ meh jeˇ. 

Ho phuˇ-aˬ ghawˇ mawˇ maˬ huiˬ qawꞈ aˬ yawꞈ-euˬ daˇ 
htoeˬ qhoeˇ deuˬ juiꞈ sawˆ naˇ-aˬ nui deuˬ jeˬ zaˬ maˬ laˇ 
pheuˬ-a jeˇ. 

Qhaˬ tcehˆ ghoꞈ doˆ laˇ ngeh chehˇ yehˬ yamˬ keuˆ 
laˇ-euˬ miˇ neh, chehˇ biˇ-eu gaˇ kawˆ ja-awˇ cheh 
dzaˬ-euˬ meh jeˇ. Qhaˬ tcehˆ neh zaꞈ hteˬ-ahˇ khuˇ 
laˬ-iˇ-awˇ yaˇ qhaˬ bi daˇ-euˬ meh jeˇ. 

Zaꞈ hteˬ mawˇ gheh, “Naw nyaꞈ cehˆ cheh cheh-awˇ 
cehˆ ghaˬ-euˬ ghaˬ dawˬ tawˆ luꞈ geuꞈ jiˇ-awˬ” lehˇ ehˇ 
nehˬ-awˇ ghoꞈ-iˇ-euˬ meh jeˇ.

Qhoeˇ naˇ-aˬ, ho phuˇ mawˇ nui ma phehˇ laˇ-awˇ aˬ 
yawꞈ-euˬ miˬ zaˬ jawˇ gaˇ cehˆ ghoꞈ gheh-euˬ meh jeˇ. 

“Aˬ jeˬ lehˇ ehˇ nehˬ laꞈ htaˬ” lehˇ naˇ haˬ nehˬ ngeh, 
“qhaˬ tcehˆ nehˬ-ehˇ cehˆ cheh cheh-awˇ cehˆ ghaˬ-euˬ 
ghaˬ chehˇ geuꞈ jiˇ-awˬ lehˇ ehˇ-eu nga” lehˇ ehˇ qoꞈ 
nehˬ-euˬ meh jeˇ. 

Aˬ yawꞈ-euˬ miˬ zaˬ ehˇ-eu, “Aˬ yawꞈ maˬ siˬ nya-aˇ. 
Hehˬ lehˇ jahˇ ma. Nawˇ-aˬ aˬ yawꞈ nehˬ-ehˇ aˇ dahˬ beh 
gaˇ neh cehˆ daˆ laˬ-iˇ-awˬ. Ngaˇ-aˬ phaˇ loˬ phaˇ lehˇ kha 
htuˇ htaˬ-euˬ dawˬ pheh cehˆ loꞈ leˇ ma. Naw nyaꞈ cehˆ 
doˆ laꞈ-eu mawˇ naˇ-aˬ, ngaˇ yaw khawˇ-ehˇ cehˆ keuˆ 
gheh ma” lehˇ ehˇ nehˬ-euˬ meh jeˇ. 

Qhoeˇ naˇ-aˬ, aˬ yawꞈ-euˬ miˬ zaˬ ehˇ-eu loꞈ-ehˇ 
jahˇ-awˇ, aˬ yawꞈ nyaꞈ dzeˇ zaˬ neh qhaˬ tcehˆ-ahˇ cehˆ 
ghaˬ-euˬ meh jeˇ. 

1. Laꞈ oˆ phaw biꞈ htaˬ-euˬ sahˬ boꞈ deuˬ boꞈ dzaw-awˬ.

qhaˬ tcehˆ ____________________________
ho phuˇ _______________________________
zaꞈ hteˬ ____________________________
cehˆ cheh cheh _________________________
naˇ haˬ-eu _____________________________

2. Chiˬ hteˇ dawˆ-awˬ.
A ja a baw u du a ji a ma hti maw u u lu-eu maw-eu meh. 
A yaw da le-aw a ji u yu le-eu meh. 
A yaw-eu a li a ji u yu lu meh.

3. Biꞈ htaˬ-euˬ aˇ boꞈ deuˬ neh dawˬ cehˆ boꞈ-awˬ. 
 

d, m, y, z, b 

a,  ah,  aw,  eu,  -ˬ -ˇ 

4. Nawˬ-euˬ ghaˇ duˬ laˬ qhaˬ chehˇ dui dui-eu aˇ nah htiˬ 
    nah gaˇ kawˆ boꞈ-awˬ.

5. Iˇ khahˇ-ahˇ ya mˇ-eu 
    Iˬ nah dzaw-euˬ gaˇ kawˆ aˬ joˆ-ehˇ gheh-eu nya lehˇ     
    boꞈ-awˬ. 

Ya dzaw-eu 26

Mehˬ nahˬ gaˬ-iˇ miˇ-a

Aˇ hu ba miˬ choeˬ miˬ ma htiˬ ghaˬ aˬ li htiˬ li tehꞈ-ehˇ 
chu-awˇ jawˇ-euˬ meh jeˇ. Aˬ yawꞈ-euˬ aˬ li dehꞈ le-awˇ 
ba la yehꞈ siˬ byah laˇ naˇ aˬ yawꞈ-euˬ qhaˬ dzeˇ zaˬ bi 
shiˇ-awˇ, aˬ li qhoeˇ li chu-awˇ jawˇ-euˬ meh jeˇ. Aˬ li 
qhoeˇ li-ahˇ zawˇ-ehˇ noeˬ htmˬ-euˬ meh.  

Ehˇ qawꞈ aˬ li qhoeˇ li huiˬ laˇ ngeh aˬ yawꞈ neh noeˬ 
htaˬ-euˬ loꞈ-ehˇ maˬ pyeuꞈ laˇ-a. Yawˬ nah na luꞈ aˬ yawꞈ-
euˬ aˬ li-ahˇ guˆ guˆ-ehˇ ya jawˇ-eu meh. Htiˬ shawˬ-aˬ, aˬ 
li qhoeˇ li yaw naꞈ-ehˇ yaˇ mˇ-iˇ-euˬ meh jeˇ.

Qhoeˇ shawˬ, aˬ ma ghaˬ iˇ khahˇ mˇ myawˬ yaw awˬ-
ehˇ maˬ mˇ dah nya-eu miˇ neh hawˬ chu phi ha iˇ-eu 
mehˬ nahˬ gaˬ-iˇ-euˬ meh. “Nymˇ shawˬ-aˬ mya-iˇ-euˬ 
miˇ neh ngaˬ li hawˬ mehꞈ sehꞈ-euˬ jeˬ miˇ-a. Aˬ joˆ-ehˇ 
ehˇ laˇ law maˬ siˬ. Diˬ qawꞈ diˬ laˇ nya-eu phaˬ” lehˇ 
yaw uꞈ loꞈ-ehˇ htoˇ htoˇ-ehˇ iˇ-euˬ meh. 

Qhoeˇ ngeh shawˬ aˬ yawꞈ-euˬ aˬ ma yaw awˬ awˬ-ehˇ 
maˬ oe-eu miˇ neh yaˇ dzeˇ ghaˬ naˬ naˬ-iˇ-euˬ meh. Aˬ 
yawꞈ naˬ luꞈ ngeh aˇ jiˇ jiˇ zaˬ mahˇ-eu hteˇ saˇ gaˬ-awˇ 
haw gheh ngeh, aˇ jiˇ aˬ ma dzaˇ sha luꞈ gaˇ haw mawˇ-
awˇ, “Ngaˇ yaw nyiˇ ngeh ngaˬ ma ngaˬ-ahˇ hteu loꞈ-ehˇ 
chu huiˬ-euˬ jeˬ ngaˇ-a” lehˇ ghawˬ shaˬ noeˬ gaˬ-euˬ 
meh.

Qhoeˇ ngeh aˬ yawꞈ-euˬ aˬ ma hawˬ chu phi-awˇ oe luꞈ 
gaˇ haw mawˇ-awˇ, “Ngaˬ ma hteu ghaˬ shaˬ sehꞈ shaw-iˬ 
ngaˇ-a” lehˇ noeˬ-awˇ, qaˆ khaˇ chaw phi laˬ-iˇ-eu lehˇ iˇ-
euˬ meh jeˇ. Qhoeˇ ngeh aˬ ma ghaˬ -aˬ, “Ngaˬ li ngaˬ-ahˇ 
diˬ-eu lehˇ oe-eu ngaˇ-a” lehˇ noeˬ-awˇ, zaˬ neh bi diˬ 
ngeh htu-aˬ, aˬ gaˇ qawꞈ htahˬ sehꞈ-iˇ ma lehˇ noeˬ-awˇ 
cehˆ-euˬ meh jeˇ.

“Aˬ ma-oˇ, htaˬ cehˆ ma-oˇ!” lehˇ guˇ qawꞈ maˬ gaˬ leˇ 
ni cehˆ-awˇ, iˇ cuꞈ htmˬ-ahˇ tsawˬ puꞈ sehꞈ-euˬ meh jeˇ. 
Qhoeˇ naˇ, “Ngaˬ ma maˬ phaˇ jawˇ ngaˇ-a. Ngaˬ-ahˇ 
noeˬ laˇ ngeh-aˬ mehˬ nah nahˬ-iˇ miˇ-a” lehˇ ehˇ-awˇ 
ngoeˇ sehꞈ leꞈ-euˬ meh jeˇ.

1. Laꞈ oˆ phaw boꞈ htaˬ-euˬ deuˬ-ahˇ gui dzaw boꞈ 
    dzaw-awˬ. 

  mahˬ htahˬ laˆ__________________
  lawˇ biˬ lawˇ mehˇ______________
  hmˇ ngoˬ guˇ nya_______________
  htahˬ diˬ nya___________________
  jawˇ la doˆ le miˇ-a______________

2.  Laꞈ oˆ phaw naˇ haˬ-eu deuˬ-ahˇ boꞈ qoꞈ-awˬ.
a. Aˬ chawˬ-euˬ mehˬ nahˬ ga-iˇ naˇ aˬ joˆ-ehˇ gheh hta.
b. Aˬ li li zaˬ qhoeˇ ghaˬ aˬ yawꞈ-euˬ aˬ ma-ahˇ gaˬ meh 

loˇ. 
c. Aˇ saˬ saˬ laˇ ngeh aˬ ma ghaˬ aˬ joˆ-ehˇ pyeuꞈ-iˇ-euˬ la.
d. Aˬ jeˬ miˇ neh aˬ li ghaˬ nui ma noeˬ phaˇ laˇ-euˬ la.

4. Laꞈ oˆ phaw boꞈ htaˬ-euˬ deuˬ-ahˇ chiˬ hteˇ dawˆ-awˬ.

A phi law qhm law gaw-ah i yah yah-i meh. A qha a 
bye sha la leh a baw eh meh. Mi ne a qha ma dza leh 
ngoe-a. Si qha la gaw-a a qha a bye neh-eh so dza-eu 
yaw khui meh. Haw qheh qaw zaw ga nya je. 

5. Biꞈ htaˬ-euˬ aˇ boꞈ deuˬ neh dawˬ cehˆ boꞈ doˆ-awˬ.
(Yaw jeˬ ma jeˬ, B, Bawˬ tsahˬ tuˆ-eu zawˇ byawˬ nya la.)

B, D, Tc, Gh, Ts, 

6. Nawˬ-euˬ chawˬ deuˬ nehˬ-ehˇ niˇ gha-euˬ gaˇ kawˆ 
boꞈ-awˬ.

7. Iˇ khahˇ-ahˇ ya mˇ-eu
Iˬ nah dzaw yaꞈ-euˬ gaˇ kawˆ nui ghaˬ-ahˇ gui mehˬ-awˇ, 
aˬ yawꞈ maꞈ neh ehˇ nehˬ laꞈ-euˬ gaˇ kawˆ boꞈ-awˬ. 

Ya dzaw-eu 27
 Aˇhuiˬ hawˇ-eu qhaˬ dzeˇ dzeˇ ma

Aˇ hu ba Aˇhuiˬ lehˇ khuˇ-eu aˬ da htiˬ da jawˇ-euˬ meh 
jeˇ. Aˬ yawꞈ-aˬ, bawˇ chah chah-eu nui ma zawˇ-ehˇ 
ahˇ-eu meh jeˇ. 

Htiˬ nah keuˆ laˇ naˇ aˬ yawꞈ-euˬ shaˬ hteh aˬ khuiˬ 
sheuˬ-awˇ bawˇ chah chah-iˇ-euˬ meh jeˇ. Bawˇ tsahˬ doe 
doe-ehˇ chah qawꞈ bawˇ tsahˬ jeˬ zaˬ htiˬ mawˇ-iˬ maˬ 
mawˇ le-a jeˇ. 

Qhoeˇ ngeh ghaˬ doeˇ aˇ dzehˬ-ehˇ chah doeˇ-euˬ miˇ 
neh aˇ bawˇ naˇ shmˇ uˬ moˆ ghaˬ naˬ naˬ-euˬ meh jeˇ. 

Ghaˬ naˬ naˬ luꞈ ngeh “Piˇ-aw, piˇ-aw” lehˇ mahˇ-eu aˇ 
jiˇ jiˇ zaˬ-euˬ hteˇ saˇ ya gaˬ-euˬ meh jeˇ. 

Haw gheh ngeh gaˇ dzeˇ phaw aˇ jiˇ jiˇ zaˬ htiˬ mawˇ ga 
kha htaˬ-awˇ mahˇ mahˇ-ehˇ jawˇ gaˇ ya  mawˇ-euˬ meh 
jeˇ. Qhoeˇ naˇ, aˇ jiˇ jiˇ zaˬ qhoeˇ mawˇ aˬ gaˇ neh ga kha 
le-euˬ nga lehˇ aˇ bawˇ uˬ du ghawˇ leuˇ haw-euˬ meh jeˇ. 

Aˇ bawˇ uˬ phyaˬ uˬ du aˇ jiˇ bahˬ bahˬ htaˬ-awˇ aˇ jiˇ 
zaˬ uˇ luꞈ gaˇ mawˇ-euˬ meh jeˇ. Aˇ jiˇ aˬ ma mawˇ qawꞈ 
dzaˇ tcehꞈ-awˇ ghoꞈ laˇ gaˇ phaˇ ya mawˇ-euˬ meh jeˇ. 
Aˇhuiˬ-aˬ, miˇ tsa ga kha htaˬ-euˬ aˇ jiˇ zaˬ qhoeˇ mawˇ 
nyehꞈ-awˇ iˇ khahˇ ghoꞈ le-euˬ meh jeˇ. Aˇ jiˇ zaˬ qhoeˇ 
mawˇ-aˬ, nui jeˬ aˇ jiˇ-ahˇ maˬ duˇ ni zawˇ muiˬ-eu meh 
jeˇ. Iˇ khahˇ ghoꞈ keuˆ le naˇ, aˇ jiˇ nyehꞈ uˇ duˬ jahˇ-awˇ 
nyehꞈ uˇ htaˬ-euˬ meh jeˇ. Yawˬ nah na luꞈ dzaˇ yaw 
muiˬ-ehˇ bi dzaˬ-awˇ laˆ saˆ-euˬ meh jeˇ. 

Aˇ jiˇ zaˬ htiˬ nah saiˇ htiˬ nah huiˬ laˇ-euˬ meh jeˇ. Aˇ 
jiˇ zaˬ-ahˇ haw naˇ-aˬ, nui jeˬ aˇ jiˇ-ahˇ maˬ duˇ nga lehˇ 
Aˇhuiˬ ehˇ-eu meh jeˇ.

Qhoeˇ naˇ aˇ jiˇ jiˇ zaˬ qhoeˇ mawˇ-ahˇ phyehˬ doˆ
nehˬ-awˇ ya ciˆ nehˬ-ehˇ phu kha bi gaˆ-euˬ meh jeˇ. Uˬ 
ciꞈ ciꞈ le naˇ aˇ jiˇ qhoeˇ mawˇ ya ciˆ nehˬ-ehˇ htiˬ kawˆ 
loꞈ-ehˇ yaꞈ leˇ-euˬ meh jeˇ. 

Uˬ bya bya laˇ naˇ qawꞈ ya ciˆ nehˬ-ehˇ htiˬ kawˆ 
loꞈ-ehˇ htuˇ le-eu meh jeˇ. Aˇhuiˬ ya ciˆ chehˇ siˬ biꞈ naˇ 
ya ciˆ nehˬ-ehˇ htiˬ kawˆ loꞈ-ehˇ chehˇ siˬ dzaˬ-eu meh 
jeˇ. Aˇjiˇ qhoeˇ mawˇ htiˬ nah saiˇ htiˬ nah huiˬ laˇ-euˬ 
meh jeˇ. 

Aˇ jiˇ qhoeˇ mawˇ-ahˇ haw haw-ehˇ Aˇ huiˬ nui ma maˬ 
saˇ-a. “Ya ciˆ nehˬ-ehˇ miˇ tsa phahˬ siˇ ni pyaˆ pyaˆ-ehˇ 
gaˆ dzaˬ-eu jeˬ maˬ ngeuˇ nga htawˇ” lehˇ shaˇ noeˬ-eu 
meh jeˇ. 

Aˇ jiˇ heu mawˇ-aˬ, jeˬ zaˬ dawˬ tawˆ-ahˇ uˆ lahˇ-eu aˇ 
jeuˬ yaw huiˬ jeˬ nga” lehˇ Aˇhuiˬ ehˇ-awˇ, aˇ jiˇ qhoeˇ 
mawˇ zaw nya nga loˇ, maˬ zaw nya nga loˇ lehˇ dzeh diˇ 
haw-euˬ meh jeˇ. 

Yaw beh-aˬ maˬ zaw diˇ nya-a jeˇ. Aˇ nah phaˇ dzeh diˇ 
haw ngeh, htiˬ jawˇ aˇ cuiˆ aˇ cuiˆ-ehˇ zaw diˇ nya laˇ-euˬ 
meh jeˇ.

Htiˬ poˆ saiˇ htiˬ poˆ dzeh diˇ dzehˬ diˇ-ehˇ bi zaw ngeh 
aˇ jiˇ loꞈ-ehˇ phaˇ zaw diˇ nya laˇ-euˬ meh jeˇ. Hteuˬ miˇ 
neh aˇ jiˇ heu mawˇ-aˬ, nui jeˬ-euˬ aˇ jiˇ dawˬ tawˆ luꞈ-ahˇ 
uˆ lahˇ-eu qhaˬ dzeˇ dzeˇ ma nga lehˇ Aˇhuiˬ siˬ nya-euˬ 
meh jeˇ. Qhoeˇ naˇ, Aˇhuiˬ aˇ saˬ saˬ-eu poˆ dzeh diˇ-awˇ 
bi zaw haw ngeh, aˇ jiˇ qhoeˇ mawˇ htiˬ poˆ tehꞈ-ehˇ zaw 
diˇ leꞈ-awˇ bawˇ tsahˬ phaw zaw byoˆ gheh-euˬ meh jeˇ.

1. Laꞈ oˆ phaw biꞈ htaˬ-euˬ aˇ boꞈ deuˬ neh dawˬ boꞈ 
doˆ-awˬ. 

  

  

2. Gui dzaw boꞈ dzaw-eu
zaˇ ma __________________________________
htahˬ tsmˇ _______________________________
Miˬ nahˬ-aˬ zawˇ bym-a. ____________________
Loˆde-aˬ dawˬ ja yaw nya-a. _________________ 
Miˬngehˇ maˬ jawˇ-a. ______________________

3. Laꞈ oˆ phaw naˇ haˬ-eu deuˬ-ahˇ boꞈ qoꞈ-awˬ.
a. Qhaˬ dzeˇ-aˬ aˬ joˆ-ehˇ gheh-eu jeˬ zaˬ-a.
b. Qhaˬ dzeˇ qhoeˇ mawˇ aˬ jeˬ nehˬ-ehˇ bi uˇ-euˬ la.
c. Qhaˬ dzeˇ nyehꞈ laꞈ-euˬ ghaˬ aˬ suˇ ghaˬ-a.
d. Qhaˬ dzeˇ qhoeˇ mawˇ aˬ joˆ-ehˇ zaw nya laˇ-euˬ la.
e. Qhaˬ dzeˇ qhoeˇ mawˇ zaw nya laˇ ngeh aˬ gaˇ iˇ-euˬ     
    la.

t m d l s qh my j

-ˇ -ˆ -ˬ aw eh a i o

4. Laꞈ oˆ phaw boꞈ htaˬ-euˬ gaˇ, ga doˆ yaꞈ-euˬ deuˬ-ahˇ 
boꞈ ahˇ-awˬ.

Haw gheh ngeh ____ dzeˇ phaw ___ jiˇ jiˇ zaˬ htiˬ 
mawˇ ga kha ___-awˇ mahˇ mahˇ-ehˇ jawˇ ____ ya  
mawˇ-euˬ meh jeˇ. Qhoeˇ naˇ, aˇ jiˇ ____ zaˬ qhoeˇ mawˇ 
aˬ gaˇ neh ga ____ le-euˬ nga ____ aˇ bawˇ uˬ du ghawˇ 
____ haw-euˬ meh jeˇ.

5. Niˇ gha-eu, Htiˬ ghaˬ htiˬ deuˆ-ehˇ ja ja-ehˇ boꞈ-awˬ. 
(Yaw jeˬ ma jeˬ, “Aˇ hu ba aˬ bawˇ Lawˬguiˇ lehˇ 
khuˇ-eu htiˬ ghaˬ jawˇ-a jeˇ. Aˬ yawꞈ-aˬ,......)

6. Uˬ ciꞈ nahˇ ma neˇ neˇ-ehˇ ga ahˇ-iˇ ngeh nawˬ-euˬ nui 
ma aˬ joˆ-ehˇ gheh laˇ-eu gaˇ kawˆ boꞈ-awˬ.

7. Iˇ khahˇ-ahˇ ya mˇ-eu
a. Nawˇ gui mawꞈ-eu dawˬ oeˇ htiˬ bymˇ gui-awˇ, maˬ 

haw ni htiˬ ghaˬ na-ahˇ ja mehˬ-awˬ.

b. Aˇ lu aˬ joˆ-ehˇ pyeuꞈ laˇ-eu gaˇ kawˆ nawˇ qhaˇ siˬ 
nya-eu loꞈ-ehˇ boꞈ-awˇ hehˇ laꞈ-awˬ. 

c. Nawˇ ya leˇ-eu aˇ baˇ htiˬ baˇ qawꞈ boꞈ-awˇ hehˇ laꞈ-
awˬ.

Ya dzaw-eu 28
Aˬ nyoˬ ahˬ-iˇ-euˬ nyiˬ da zaˬ

Aˇ hu ba aˬ da htiˬ da, aˬ li htiˬ li lehˇ jawˇ-euˬ nga jeˇ. 
Aˬ nyaꞈ da zaˬ aˬ nyoˬ htiˬ ma chu luꞈ-eu meh jeˇ. Aˬ nyoˬ 
qhoeˇ ma maˬ ngeuˇ naˇ nui jeˬ htiˬ jeˬ-iˬ maˬ chu luꞈ-a 
jeˇ. 

Aˬ nyoˬ qhoeˇ mawˇ-aˬ, aˬ nyaꞈ da zaˬ noeˬ htmˬ 
htaˬ-euˬ loꞈ-ehˇ zaˬ ma ghaw-a jeˇ. Htiˬ qoꞈ saiˇ htiˬ qoꞈ 
yaw tsuˇ tehꞈ-ehˇ tsuˇ laˇ-eu meh jeˇ. 

Qhoeˇ naˇ aˬ nyaꞈ da zaˬ aˬ nyoˬ qhoeˇ mawˇ-ahˇ “Aˇ 
myaˆ qoꞈ chu keuˆ laꞈ qawꞈ yaw tsuˇ tsuˇ laˇ-eu maˬ 
ngeuˇ naˇ htiˬ jawˇ-iˬ zaˬ ghaw-eu maˬ baw nga. Ahˬ 
dzaˬ-eu maˬ ngeuˇ naˇ maˬ laˇ luꞈ-a” lehˇ ehˇ-eu meh jeˇ. 

Qhoeˇ naˇ nyiˬ da zaˬ luꞈ aˬ nyoˬ qhoeˇ mawˇ tsahˇ 
ahˬ-iˇ-euˬ meh jeˇ. Aˬ nyaꞈ da zaˬ iˇ-eu gaˇ ma qhoeˇ 
khahˇ-aˬ, gaˇ mahˇ kha-eu meh jeˇ. 

Htiˬ qhehˬ iˇ iˇ-ehˇ iˇ naˇ, tsawˇ haˬ htiˬ ghaˬ htahˬ phuˬ 
le-euˬ meh jeˇ. 

Tsawˇ haˬ qhoeˇ ghaˬ ehˇ-eu, “aˬ duˇ-e, naw nyaꞈ da 
zaˬ aˬ  nyoˬ maˬ dziˬ ni tsahˇ-awˇ chah-eu nga htawˇ. Aˬ 
joˆ-ehˇ chah choeˇ-eu nya. Aˬ li ghaˬ ghawˬ shaˇ shaˬ-ehˇ 
ngaˇ-a. Aˬ li ghaˬ bi dziˬ-awˇ aˬ da gha tsahˇ phaˬ nga”.

Qhoeˇ naˇ aˬ li ghaˬ bi dziˬ leˇ-awˇ aˬ da gha tsahˇ-euˬ 
meh jeˇ. Aˬ li ghaˬ qawꞈ laˬ qhaˬ chehˇ taˆ ni dziˬ leˇ-awˇ  
iˇ gheh-euˬ meh jeˇ. Qhoeˇ gaˇ neh htiˬ tiˆ iˇ gheh ngeh 
jawˇ tsawˇ haˬ htiˬ ghaˬ phaˇ htahˬ phu le-euˬ meh jeˇ. 

Tsawˇ haˬ qhoeˇ ghaˬ ehˇ-eu, “Hehˇ, naw nyaꞈ da zaˬ aˬ 
gaˇ iˇ hte. Aˬ da ghaˬ aˬ nyoˬ maˬ dziˬ ni aˬ li ghaˬ-ahˇ bi 
dziˬ-euˬ nga htawˇ. Aˬ da-ahˇ ghawˬ shaˬ maˬ gaˬ nya loˇ”

 Qhoeˇ ngeh jawˇ, “O' ngeuˇ nga. Ngeuˇ nga” lehˇehˇ-
awˇ, aˬ li ghaˬ cehˆ kha -awˇ “Aˬ da-oˇ, nawˇ dziˬ leˇ-
awˬ. Ngaˇ tsahˇ ma da-oˇ” lehˇ ehˇ-awˇ aˬ da ghaˬ-ahˇ bi 
dziˬ leˇ-euˬ meh jeˇ. Aˬ da ghaˬ qawꞈ laˬ qhaˬ htiˬ chehˇ 
dziˬ leˇ-awˇ iˇ gheh-euˬ meh jeˇ. 

Mehˬ hu phaw phaˇ iˇ gheh ngeh, dzaiˇ tsawˇ haˬ htiˬ 
ghaˬ phaˇ htahˬ phuˬ le-euˬ meh jeˇ. Tsawˇ haˬ qhoeˇ ghaˬ 
ehˇ-eu, “Aˬ doˇ-e, hteu mah mah-ehˇ khaˬ gaˇ iˇ-eu lehˇ-
aˬ, aˬ li ghaˬ-ahˇ ghawˬ shaˬ maˬ gaˬ  ni aˬ nyoˬ bi tsahˇ-
awˇ neh aˬ da ghaˬ dziˬ-awˇ chah-eu nga htawˇ”. 

Qhoeˇ poˆ jawˇ, aˬ da ghaˬ aˬ li-ahˇ ghawˬ shaˬ phaˇ 
gaˬ sehꞈ leꞈ-awˇ, zaꞈ kha le-awˇ ehˇ-eu, “Aˬ li-oˇ, aˇ nyaꞈ 
da zaˬ-ahˇ qhaˇ mawˇ le-eu deuˬ htiˬ ghaˬ htiˬ jeˬ ehˇ laˇ 
nga li-aˬ. Htiˬ ghaˬ-aˬ aˬ li-ahˇ bi dziˬ-awˬ lehˇ ehˇ, htiˬ 
ghaˬ-aˬ aˬ da ghaˬ dziˬ-awˬ lehˇ ehˇ-eu nga”.

Qhoeˇ gaˇ neh naˇ, nyiˬ da zaˬ luꞈ aˬ nyoˬ-ahˇ dziˬ 
leˇ-awˇ phaˇ iˇ gheh-euˬ meh jeˇ. Nyiˬ da za luꞈ dziˬ-awˇ 
htiˬ qhehˬ phaˇ iˇ gheh naˇ, tsawˇ haˬ htiˬ ghaˬ phaˇ htahˬ 
phuˬ-euˬ meh jeˇ. Tsawˇ haˬ qhoeˇ ghaˬ ehˇ-eu, “Aˇ loˇ 
loˇ, hteu nyaꞈ da zaˬ-ahˇ haw sheˇ. Nyiˬ da zaˬ nyiˬ da 
zaˬ-ehˇ dziˬ-awˇ chah-eu lehˇ-aˬ. Aˬ nyoˬ-ahˇ ghawˬ shaˬ 
gaˬ-eu maˬ siˬ nya law hawˇ-euˬ nga.” 

Qhoeˇ ngeh nah-aˬ, gaˇ phehˇ-ahˇ tsawˇ haˬ htiˬ ghaˬ 
saiˇ htiˬ ghaˬ htahˬ phuˬ le-awˇ dawˬ ngehˬ chawˬ ngehˬ 
chawˬ-ehˇ aˇ yamˬ laˆ jiˇ-euˬ meh jeˇ. Qhoeˇ miˇ neh 
qhoeˇ ngeh miˇ gaˇ phehˇ-ahˇ yaꞈ-euˬ meh jeˇ. 

Aˬ nyaꞈ da zaˬ ghaˬ doeˇ chah doeˇ-awˇ yuꞈ qaˆ 
byoˆ-euˬ meh jeˇ. Aˬ nyoˬ qhoeˇ mawˇ gheh dzaˇ mehꞈ 
laˇ-euˬ miˇ neh aˇ caˆ teuˆ tcehˆ-awˇ iˇ byoˆ-euˬ meh jeˇ.  
Yawˬ shawˬ yawˬ uˬ noeˬ noeˬ laˇ ngeh-aˬ, aˬ nyoˬ maˬ 
jawˇ-a jeˇ. Qhoeˇ ngeh jawˇ, “aˬ chawˬ-euˬ ehˇ dawˬ-ahˇ 
naˇ haˬ-awˇ mˇ-euˬ miˇ neh sm-iˇ-euˬ miˇ-a li-oˇ” lehˇ 
ehˇ-eu meh jeˇ. Qhoeˇ gaˇ neh naˇ, aˬ chawˬ-euˬ dawˬ-ahˇ 
maˬ naˇ haˬ phaˬ-ehˇ gheh gaˇ naˇ haˬ-awˇ lehˬ laˇ cha 
laˇ-euˬ nya lehˇ noeˬ poˆ leˇ-euˬ meh jeˇ.

1. Laꞈ oˆ phaw boꞈ htaˬ-euˬ aˇ boꞈ-ahˇ gui dzaw boꞈ   
    dzaw-awˬ.

 aˬ nyoˬ _____________________________
 ziˇ damˬ-eu __________________________
 aˇ myoꞈ jawˬ qhaˇ _____________________
 phaˬ buiˆ aˬ ma ________________________

2. Laꞈ oˆ phaw naˇ haˬ-eu deuˬ-ahˇ boꞈ qoꞈ-awˬ.
a. Aˬ nyoˬ ahˬ-iˇ ngeh yaw beh htahˬ phuˬ-euˬ ghaˬ aˬ    

joˆ-ehˇ ehˇ nehˬ-euˬ laˬ. 
b. Nyiˬ ghaˬ htiˬ ghaˬ aˬ joˇ-ehˇ phaˇ ehˇ la jeˇ.
c. Smˇ ghaˬ htiˬ ghaˬ aˬ joˇ-ehˇ ehˇ nehˬ-euˬ la jeˇ. 
d. Aˬ jeˬ miˇ neh aˬ nyoˬ bi cehˆ byoˆ-euˬ la jeˇ.
e. Aˬ nyoˬ cehˆ byoˆ ngeh aˬ nyaꞈ da zaˬ aˬ joˆ-ehˇ la jeˇ.

3. Laꞈ oˆ phaw boꞈ htaˬ-euˬ aˇ boꞈ deuˬ-ahˇ chiˬ hteˇ 
dawˆ-awˇ, ga doˆ-euˬ deuˬ-ahˇ boꞈ ahˇ-awˬ. 

   “A da-eu cha cha phu ___  htaˬ-euˬ ga haw she. Ma na 
na ga yaw ___  ah le-eu ___ nga. Haw she, ma byah 
gheh dah ga ___ nga. A baw A htu neh ___ gha ya bi 
ya le-eu nga-a. 

4. Laꞈ oˆ phaw jaˆ-eu aˇ baˇ-ahˇ haw-awˇ tsawˇ myahˇ 
boꞈ-awˬ.

              _________          ________         ________

5. Nawˇ htiˬ jeˬ na ahˬ haw-euˬ ma loˇ. Nawˬ neh ahˬ-euˬ 
gaˇ kawˆ boꞈ-awˬ.

7. Iˇ khahˇ-ahˇ ya mˇ-eu
Naw phehˬ zaˬ neh chu htaˬ-euˬ aˬ khuiˬ (maˬ) aˬ zaꞈ 
gaˇ kawˆ boꞈ laꞈ-awˬ.  

Ya dzaw-eu 29
Aˬ zaꞈ hawˇ-eu aˬ khuiˬ-ahˇ yaˇ qhaˬ daˇ-euˬ

Aˇ hu ba tsawˇ haˬ htiˬ ghaˬ aˬ zaꞈ hawˇ-eu aˬ khuiˬ 
chu htaˬeuˬ meh jeˇ. Htiˬ nah keuˆ laˇ naˇ, tsawˇ haˬ 
qhoeˇ ghaˬ aˬ khuiˬ hawˇ-eu aˬ zaꞈ-ahˇ “Naw nyaꞈ yaˇ 
mˇ-iˇ-awˬ. Yaˇ mˇ-eu leh jeh-eu ghaˬ-ahˇ hawˬ bi dzaˬ 
ma” lehˇ ehˇ nehˬ-euˬ meh jeˇ. 

Yaw sahˇ ghaˬ qhoeˇ loꞈ-ehˇ ehˇ ghaˬ-euˬ nehˬ-ehˇ aˬ 
zaꞈ mawˇ htiˬ poˆ tehꞈ-ehˇ iˇ gheh-euˬ meh jeˇ. Ehˇ qawꞈ 
aˬ khuiˬ mawˇ-aˬ, aˇ nah ba hawˇ-eu aˬ zaꞈ-euˬ mehˬ nah 
chaw hteh gheh-euˬ meh jeˇ. Aˬ zaꞈ yaˇ ngeh iˇ keuˆ 
qawꞈ, aˬ khuiˬ maˬ oe keuˆ-a jeˇ. Aˬ zaꞈ yaˇ ngeh iˇ keuˆ 
naˇ, maˬ naˬ leˇ ni yaˇ ngehˬ dawꞈ-iˇ-euˬ meh jeˇ. 

Aˬ zaꞈ yaˇ ngehˬ dawꞈ-iˇ naˇ maˬ naˬ ni mˇ-euˬ meh jeˇ. 
Nah tsaˇ qaˆ dui dui-eu miˇ neh khuˬ phyuˇ ju ju-ehˇ yaˇ 
ngehˬ htiˬ ngehˬ saiˇ htiˬ ngehˬ mˇ tuˆ htehˇ htehˬ-euˬ 
meh jeˇ. Leh jeh dui dui-euˬ meh jeˇ. Naˇ shmˇ qawꞈ maˬ 
awˆ-aˬ jeˇ. Yaw sahˇ ghaˬ neh qhaˇ ehˇ-euˬ loꞈ-ehˇ maˬ jiˇ 
qhoeˇ jiˇ ni mˇ dui dui-euˬ meh jeˇ. Mehˇ shuiˇ htiˬ 
pawꞈ-iˬ maˬ shuiˇ-a jeˇ. “Maˬ mˇ jiˇ qhoeˇ keuˆ ni mˇ ma” 
lehˇ noeˬ tcoˆ-awˇ, nah ga-ehˇ mˇ ciꞈ leꞈ-euˬ meh jeˇ. 

Aˬ khuiˬ-aˬ, aˬ zaꞈ yaˇ ngehˬ dawꞈ-iˇ dzeuˇ ghaˬ miˇ tsa 
aˇ nah ba hawˇ-eu oe keuˆ-euˬ meh jeˇ. Yaˇ ngeh oe 
keuˆ qawꞈ yaˇ ngehˬ maˬ dawꞈ-iˇ-aˬ jeˇ. 

Aˇ bawˇ naˇ shmˇ aˬ gaˇ jaˆ nga lehˇ jeˬ huˬ poˆ-euˬ 
meh jeˇ. Aˇ bawˇ naˇ shmˇ poˆ mawˇ naˇ, phuiˇ suˬ ni yuꞈ 
phuiˇ htaˬ-awˇ, aˬ zaꞈ yaˇ mˇ gaˇ haw haw-ehˇ jawˇ-euˬ 
nga jeˇ. “O! mˇ htehˇ htehˬawˬ. Mˇ htehˇ htehˬ-awˬ. 
Zawˇ-ehˇ bym nga. Zawˇ-ehˇ bym nga” lehˇ ehˇ ehˇ-ehˇ 
saˇ suˬ ni jawˇ-euˬ meh jeˇ. Aˬ zaꞈ yaˇ mˇ gaˇ haw haw-
ehˇ htiˬ noeˬ phaˇ yuꞈ byoˆ leꞈ-euˬ meh jeˇ. Yuꞈ qaˆ-euˬ 
tsawˬ noeˬ laˇ ngeh-aˬ, aˬ zaꞈ yaˇ mˇ jiˇ-awˇ jaˆ gaˇ ya 
mawˇ-euˬ meh jeˇ. Aˬ zaꞈ gheh yaˇ mˇ jiˇ-euˬ miˇ neh 
hawˬ ya dzaˬ ma lehˇ noeˬ-awˇ htiˬ poˆ tehꞈ-ehˇ iˇ khahˇ 
ghoꞈ leˇ leꞈ-euˬ meh jeˇ. 

Qhoeˇ naˇ, aˬ khuiˬ gheh yaw khawˇ-ehˇ noeˬ 
gahˇ-awˇ, “Aˇ! ngaˇ heu loꞈ-ehˇ tehꞈ-ehˇ jawˇ naˇ hawˬ 
maˬ phaˇ ya dzaˬ meh. Yaˇ ui cuiˆ mˇ-iˇ la” lehˇ ehˇ-awˇ, 
aˬ zaꞈ neh mˇ jiˇ htaˬ-euˬ gaˇ yaw khawˇ-ehˇ cehˆ 
gheh-euˬ meh jeˇ. 

Cehˆ keuˆ-euˬ nehˬ-ehˇ aˬ zaꞈ neh mˇ jiˇ htaˬ gaˇ iˇ ghoꞈ 
laˇ dmˇ-ehˇ tsawˬ tsawˬ-ehˇ sehˇ-euˬ meh jeˇ. Aˬ zaꞈ neh 
nah ga ni mˇ-euˬ yaˇ-ahˇ aˬ khuiˬ neh htiˬ qhehˬ laˇ qhehˬ 
tehꞈ-ehˇ tsawˬ doe-euˬ meh jeˇ. Qhoeˇ naˇ, uˬ ciꞈ ciꞈ le-
awˇ aˬ khuiˬ gheh iˇ khahˇ ghoꞈ leˇ-euˬ meh jeˇ. 

Yawˬ nah yawˬ uˬ bya bya laˇ naˇ, yaw sahˇ ghaˬ aˬ zaꞈ 
hawˇ-eu aˬ khuiˬ sheuˬ-awˇ yaˇ ngeh haw-iˇ-euˬ meh jeˇ. 
Yaw sahˇ ghaˬ yaˇ-ahˇ iˇ keuˆ-awˇ haw ngeh jawˇ, aˬ 
khuiˬ-euˬ phehˬ zaˇ tehꞈ-ehˇ dahˇ gaˇ ya mawˇ-euˬ meh 
jeˇ. 

Qhoeˇ naˇ, yaw sahˇ ghaˬ ehˇ-eu, “Aˬ zaꞈ gaˇ maˬ mˇ-
euˬ nga htawˇ. Aˬ khuiˬ-euˬ phehˬ zaˇ tehꞈ-ehˇ dahˇ nga. 
Aˬ khuiˬ tehꞈ-ehˇ yaˇ mˇ-euˬ ngaˇ.”

Aˬ zaꞈ ehˇ-eu, “Aˬ khuiˬ yaˇ maˬ mˇ-aˬ. Nah ga ni yuꞈ 
yuꞈ-ehˇ jawˇ-euˬ mehˬ”. Aˬ khuiˬ ehˇ-eu, “aˬ zaꞈ yaˇ maˬ 
mˇ-aˬ. Ngaˬ-euˬ phehˬ zaˇ tehꞈ-ehˇ dahˇ gaˇ haw-awˬ.”

Qhoeˇ naˇ, yaw sahˇ ghaˬ aˬ zaꞈ hawˇ-eu aˬ khuiˬ 
sheuˬ-awˇ ghoꞈ leˇ-euˬ meh jeˇ. Iˇ khahˇ ghoꞈ keuˆ leˇ 
ngeh, aˬ yawꞈ heu loꞈ-ehˇ noeˬ-euˬ meh jeˇ. 

“Aˬ zaꞈ mawˇ-aˬ aˬ khuiˬ yaˇ maˬ mˇ ni nah ga-ehˇ yuꞈ-
euˬ  meh lehˇ ehˇ-awˇ, aˬ khuiˬ mawˇ gheh aˬ zaꞈ yaˇ maˬ 
mˇ ni nah ga-ehˇ yuꞈ-euˬ meh lehˇ ehˇ-eu beu htawˇ. 

Qhoeˇ naˇ-aˬ, “Aˇ, aˬ jeˬ lehˇ ehˇ qawꞈ ni, aˬ khuiˬ-euˬ 
phehˬ zaˇ maˬ ngeuˇ naˇ maˬ dahˇ nga. Aˬ khuiˬ tehꞈ-ehˇ 
yaˇ mˇ-euˬ ngaˇ-a” lehˇ ehˇ-awˇ, aˬ khuiˬ-ahˇ hawˬ bi 
dzaˬ-euˬ meh jeˇ. Aˬ zaꞈ-ahˇ-aˬ, zaꞈ dzaˇ tehꞈ-ehˇ bi 
dzaˬ-euˬ meh jeˇ. 

Hteu miˇ neh iˬ nah keuˆ ni aˬ zaꞈ-aˬ zaꞈ dzaˇ ya 
dzaˬ-awˇ, aˬ khuiˬ-aˬ hawˬ dzaꞈ luꞈ-eu meh jeˇ. 

1. Nawˇ gui dzaw boꞈ dzaw mawꞈ-eu sahˬ boꞈ-ahˇ gui 
dzaw boꞈ dzaw-awˬ.

________________     ____________________
________________     ____________________
________________     ____________________
________________     ____________________

2. Laꞈ oˆ phaw naˇ haˬ-eu deuˬ-ahˇ boꞈ qoꞈ-awˬ.
a. Aˬ khuiˬ hawˇ-eu aˬ zaꞈ haw ya dzaˬ-eu ghaˇ duˬ aˬ jeˬ   
   jahˇ-euˬ la.
b. Nah ga ni aˬ maˇ diˇ yaˇ mˇ-euˬ aˬ geu mawˇ la.
c. Nah ga ni yaˇ maˬ mˇ-ehˇ yuꞈ qaˆ-euˬ aˬ geu mawˇ la.
d. Aˬ khuiˬ hawˇ-eu aˬ zaꞈ-ahˇ haw bi dzaˬ-eu ghaˇ duˬ  
    tsawˇ haˬ zaˬ aˬ joˆ-ehˇ yaˇ qhaˬ daˇ nehˬ-euˬ la.
e. Aˇ saˬ saˬ laˇ ngeh aˬ suˇ ghaˬ hawˬ ya dzaˬ-euˬ la.
 

3. Laꞈ oˆ phaw boꞈ htaˬ-euˬ sahˬ boꞈ deuˬ-ahˇ boꞈ tsaˬ 
qoꞈ-awˬ.

   Bawˬ tsahˬ tsahˬ ma htiˬ tsahˬ-ahˇ qhaˬ la htiˬ maw 
sahˬ phaˬ geuˇ-awˇ jawˇ-eu meh jeˬ. Qhoeˇ gaˇ lah lah 
maˬ htiˬ lahˇ jaˆ-aw ngaˬ shaˬ qawꞈ ghawꞈ mya ni uˬ-a 
jeˇ. Ehˇ kawꞈ smˬ nah khaˬ htiˬ pho qhaˬ laˬ qhoeˬ 
mawˇ ngaˬ shaˬ-ahˇ nyehˆ dzaˬ-eu meh jeˇ. 

4. Laꞈ oˆ phaw jaˆ-eu daˬ hteˇ neh dawˬ boꞈ doˆ-awˬ.

5. Qhaˬ laˬ-euˬ laꞈ qhoeˇ nawˇ ya leˇ-eu aˬ jeˬ ahˇ nya lehˇ 
boꞈ haw sheˇ.

6. Iˇ khahˇ-ahˇ ya mˇ-eu 
 a. Nawˇ nui ma ahˇ-eu dawˬ oeˇ htiˬ hmˬ-ahˇ gui-awˬ.
b. Aˬkhaˬ zaˬ niˇ gha-eu gaˇ kawˆ nawˇ qhaˇ siˬ nya-eu 

loꞈ-ehˇ boꞈ haw sheˇ.

  

P Tc Phy Sh

Ya dzaw-eu 30 

Ngaˬ shaˬ ngaˬ mawˇ

Qhoeˇ ngeh ba bawˇ tsahˬ-ahˇ uˆ lahˇ-eu qhaˬ laˬ htiˬ 
mawˇ jawˇ-euˬ meh. Qhaˬ laˬ qhoeˇ mawˇ-aˬ, myaˆ 
phyawˬ huiˬ nyiˇ maˬ tseˇ ni uˆ lahˇ-eu meh. Aˬ yawꞈ-aˬ, 
smˬ nah khaˬ htiˬ poˆ tehꞈ-ehˇ dzaˇ dzaˬ-eu meh.

Smˬ nah htiˬ poˆ dzaˬ-eu qhoeˇ qawꞈ ni, ngaˬ shaˬ 
tehꞈ-ehˇ dzaˬ-eu meh. Qhoeˇ miˇ neh smˬ nah khaˬ htiˬ 
poˆ ngaˬ shaˬ nyehꞈ-awˇ ya sha ha leˇ-eu meh. Ngaˬ shaˬ 
nyehꞈ ha-eu ghaˇ duˬ iˇ shmˇ-ahˇ qhehˇ htaˬ-euˬ meh.

Htiˬ nah-aˬ, ngaˬ shaˬ qhaˇ jawˇ qhaˇ deuˬ uiˬ leˇ-awˇ 
mehˬ bawˬ bawˬ-euˬ meh. Ngaˬ shaˬ sahˬ phaˬ ehˇ-eu, 
“Dahˇ taˆ jawˇ-eu yaw dehꞈ zaˬ aˬ dui maꞈ-ahˇ nyehꞈ 
le-eu miˇ neh aˬ dui maꞈ-euˬ aˇ jeuˬ byoˆ-iˇ-eu keuˆ 
laˇ-euˬ ngaˇ-a. Aˬ joˇ-ehˇ jahˇ nmˇ” 

Qhoeˇ ngeh ngaˬ shaˬ htiˬ mawˇ htuˇ laˇ-awˇ ehˇ-eu, 
“aˬ dui maꞈ tehꞈ naˇ-aˬ maˬ pyeuꞈ leˇ-eu phaˬ htawˇ. Aˬ 
jeˬ miˇ neh ehˇ naˇ, dahˇ taˆ-euˬ gaˇ kawˆ aˬ dui maˬ siˬ 
nya-eu beu. Hteu miˇ neh aˬ bawˇ boeˬ kuˆ-ahˇ khuˇ laˬ 
leˇ-awˇ naˇ haˬ khaˇ-euˇ”.

Aˬ bawˇ boeˬ kuˆ-aˬ, dahˇ taˆ qawꞈ jawˇ-awˇ, iˇ cuꞈ laꞈ 
qhoeˇ qawꞈ jawˇ-eu meh. Yaw dehꞈ zaˬ laꞈ qhoeˇ ziˇ baw 
dzehˬ-eu-aˬ boeˬ kuˆ meh. Smˬ yaˇ qoꞈ dzehˬ ni dehꞈ-eu 
meh lehˇ ehˇ-eu meh. Ziˇ zawˇ baw-eu miˇ neh aˬ jeˬ 
qawꞈ siˬ nya meh lehˇ jah-eu meh. Qhoeˇ miˇ neh boeˬ 
kuˆ-ahˇ naˇ haˬ leˇ khaˇ-euˇ lehˇ ehˇ-eu meh. Boeˬ kuˆ oe 
keuˆ ngeh jawˇ Pyeuꞈ laˇ-euˬ gaˇ kawˆ dzawˇ mehˬ 
nehˬ-euˬ meh. Qhoeˇ naˇ, “Naw maꞈ nga neh ehˇ-euˬ 
loꞈ-ehˇ jahˇ ma loˇ” lehˇ aˬ yawꞈ naˇ haˬ ngeh, “Jahˇ ma” 
lehˇ yawˬ ghaˬ na luꞈ ehˇ-euˬ meh. 

“Naw maꞈ-euˬ laꞈ qhoeˇ ngaˬ ghaˬ  ya shiˇ dah meh” 
lehˇ boeˬ kuˆ ehˇ-eu meh. Dawˬ qhoeˇ dawˬ-ahˇ ya gaˬ 
ngeh miˬ dzaˬ-ahˇ iˇ cuꞈ shehˬ miˆ-euˬ loꞈ-ehˇ htiˬ ghaˬ-iˬ 
mˬ-mˇ aꞈ, maˬ htmˇ ni chiˬ chuˇ saˆ ni pyeuꞈ-iˇ-euˬ meh. 

Aˇ nah ba hawˇ-eu, “Ngaˬ-euˬ tsawˇ jeuˬ ghaˇ duˬ 
ngaˬ-euˬ ziˇ damˬ nehˬ ma” lehˇ ngaˬ shaˬ htiˬ mawˇ ehˇ 
doˆ laꞈ-eu meh. Qhoeˇ naˇ-aˬ, Htiˬ mawˇ saiˇ htiˬ mawˇ 
htuˇ laˇ htuˇ laˇ-ehˇ, ziˇ damˬ nehˬ ma lehˇ ehˇ-eu ngaˬ 
shaˬ ngaˬ mawˇ byah laˇ-euˬ meh. 

Boeˬ kuˆ ehˇ-eu, “ Naw maꞈ-ahˇ nyehꞈ le-eu-aˬ iˇ shmˇ 
meh. Ehˇ qawꞈ aˬ yawꞈ maꞈ dzaˬ-eu lehˇ maˬ ngeuˇ-a. Aˬ 
yawꞈ maꞈ-ahˇ uˆ lahˇ luꞈ-eu qhaˬ laˬ-ahˇ bi dzaˬ-eu lehˇ 
meh. Hteu miˇ neh qhaˬ laˬ naw maꞈ-ahˇ guˆ-iˇ ni ya jahˇ 
meh.

Boeˬ kuˆ phaˇ ehˇ-eu, “Naw maꞈ ngaˬ ghaˬ luꞈ dzaˇ doˆ 
ya dzaˬ ahˇ htaˬ meh. Smˬ nah keuˆ laˇ naˇ-aˬ iˇ shmˇ naw 
maꞈ-ahˇ nyehꞈ le tehꞈ-aˬ. Naw  maꞈ ngaˬ ghaˬ luꞈ yaw awˇ 
laꞈ-ehˇ bi nyehꞈ mi lawˬ. 

Ehˇ htaˬ-euˬ loꞈ-ehˇ smˬ nah byah laˇ ngeh jawˇ, iˇ 
shmˇ qhoeˇ deuˬ ngaˬ shaˬ phaˇ nyehꞈ le-euˬ meh. Ngaˬ 
shaˬ qhoeˇ ngaˬ mawˇ luꞈ yaw awˇ laꞈ-ehˇ bi nyehꞈ 
mi-euˬ meh. Ngaˬ mawˇ luꞈ-ahˇ qhaˬ laˬ neh htiˬ qhehˇ laˇ 
qhehˬ laꞈ qhoeˇ dzaˬ jiˇ-euˬ meh. 

Dzaˬ ghaˬ-eu nehˬ-ehˇ maˬ dehꞈ maˬ jawˇ nya ni uˬ maˆ 
naˇ laˇ-awˇ, boeˬ kuˆ-ahˇ bi khuˇ laˬ-iˇ-euˬ meh. Boeˬ kuˆ 
laˇ keuˆ-awˇ, “Iˬ nah aˬ jeˬ dzaˬ-euˬ hte” lehˇ naˇ haˬ-euˬ 
meh. Qhaˬ laˬ gheh “Ngaˬ shaˬ dzaˬ-euˬ ma lehˇ ehˇ qoꞈ 
nehˬ-euˬ meh. 

Ehˬ nya ehˬ. Aˬ  yawꞈ maꞈ-euˬ, aˇ jeuˬ aˇ cha-ahˇ maˬ 
bi dzaˬ choeˇ laˇ-euˬ miˇ neh nawˇ bi shiˇ-eu lehˇ nawˬ 
neh dzaˬ-euˬ ngaˬ shaˬ qhoeˇ deuˬ-ahˇ dzaˇ doꞈ bi dzaˬ 
htaˬ-euˬ phaˬ htawˇ” lehˇ boeˬ kuˆ qhoeˇ mawˇ qhaˬ 
laˬ-ahˇ ehˇ nehˬ-euˬ meh. 

Qhoeˇ ngeh “Jaˆ ghaˬ biꞈ nehˬ laꞈ sheˇ” lehˇ boeˬ 
kuˆ-ahˇ shaˇ-euˬ meh. Boeˬ kuˆ gheh “Ngaˇ jawˇ gaˇ jaˆ 
ghaˬ maˬ jaˆ. Ngaˬ shaˬ qhoeˇ deuˬ maˬ ngeuˇ naˇ-aˬ jaˆ 
ghaˬ maˬ siˬ nya-a” lehˇ ehˇ qoꞈ nehˬ-euˬmeh. 

Toˆ-ehˇ ngeuˇ naˇ jaˆ ghaˬ htiˬ poˆ shaˇ nehˬ-iˇ laꞈ sheˇ” 
lehˇ ehˇ-euˬ meh. “Euˬ htawˇ. Euˬ htawˇ” lehˇ ehˇ-awˇ 
boeˬ kuˆ iˇ doˆ-euˬ meh. 

Htiˬ qhehˬ gheh naˇ, boeˬ kuˆ ghoꞈ keuˆ laˇ-awˇ 
ehˇ-eu, “Maˬ biꞈ nehˬ lehˇ ehˇ-eu nga. Aˬ yawꞈ maꞈ-ahˇ 
maˬ phaˇ dzaˬ ma lehˇ khamˬ tcehˆ naˇ law nmˇ-aˬ biꞈ 
nehˬ ma jeˇ.

“Ngaˇ ngaˬ shaˬ-ahˇ maˬ phaˇ dzaˬ ma. Yaw khawˇ 
ma-ehˇ laˬ-iˇ nehˬ laꞈ-awˬ” lehˇ phaˇ shaˇ-euˬ meh jeˇ. 
Boeˬ kuˆ jaˆ ghaˬ laˬ-iˇ-eu lehˇ iˇ-euˬ meh jeˇ. Aˬ diˇ ehˇ 
naˇ-aˬ, jaˆ ghaˬ-aˬ aˬ yawꞈ phi luꞈ-eu meh. Boeˬ kuˆ jaˆ 
ghaˬ yuˇ doˆ-awˇ qhaˬ laˬ-ahˇ bi dzaˬ-euˬ meh. 

Qhoeˇ ngeh nah neh naˇ qhaˬ laˬ-aˬ ngaˬ shaˬ maˬ phaˇ 
dzaˬ ni bawˇ tsahˬ jeˇ zaˬ tehꞈ-ehˇ dzaˬ-eu meh. Qhoeˇ 
lo-ehˇ dzaˬ gaˇ bawˇ tsahˬ jeˇ zaˬ deuˬ siˬ nya-awˇ qhaˬ 
laˬ-ahˇ bawˇ tsahˬ qhoeˇ tsahˬ-ahˇ neh hteh dzeh nehˬ-euˬ 
meh. Ngaˬ shaˬ phehˬ zaˬ gheh ngaˬ shaˬ qhoeˇ ngaˬ 
mawˇ ziˇ damˬ-euˬ baˬ da neh shiˇ-eu jeˬ-ahˇ ya 
buˬ-iˇ-euˬ meh.

1. Laꞈ oˆ phaw boꞈ htaˬ-euˬ deuˬ-ahˇ gui dzaw boꞈ dzaw-  
    awˬ.
 ngaˬ shaˬ ____________________
 boeˬ kuˆ______________________
 qhaˬ laˬ _______________________
 ngaˬ mawˇ_____________________
 iˇ shmˇ_________________________
 dzaˇ doꞈ ________________________

2. Laꞈ oˆ phaw naˇ htaˬ-eu deuˬ-ahˇ ehˇ qoꞈ-awˬ.
a. Qhaˬ laˬ-aˬ yawˬ nah na luꞈ aˬ jeˬ dzaˬ hta.
b. Boeˬ kuˆ aˬ gaˇ jawˇ-eu jeˬ zaˬ-a.
c. Qhaˬ laˬ-euˬ myawˬ qhehˇ ghoˆ-euˬ qhoeˇ aˬ jeˬ-a. 
d. Ngaˬ shaˬ maˬ ya shiˇ ni aˬ jeˬ miˇ neh law-iˇ htaˬ.
e. Nawˬ-euˬ tsawˇ jeuˬ shaˬ laˇ naˇ-aˬ nawˇ aˬ joˆ-ehˇ 
    jahˇnmˇ.

3.  Laꞈ oˆ phaw boꞈ htaˬ-euˬ sahˬ boꞈ deuˬ-ahˇ chiˬ hteˇ   
      boꞈ ahˇ-awˬ.

A pheh pheh htah gu-eu zaw-eh nya nga.
Daw gho daw cheh cheh-eu zaw-eh haw mui nga. 
A kha pheh htah gu hta-eu meh jui jui la pha-eh gheh 
nga.

4. Daˬ hteˇ (qh) neh aˇ dahˬ beh-eu sahˬ boꞈ aˇ mawˇ neh 
dawˬ smˇ dawˬ boꞈ doˆ-awˬ.

    qh__________, qh_____________, qh___________

5. Iˇ khahˇ-ahˇ ya mˇ-eu
 a. Iˬ nah dzaw-euˬ dawˬ oeˇ heu nawˬ-euˬ chawˬ (maˬ) iˇ 

khahˇ-ahˇ jawˇ-eu htiˬ ghaˬ ghaˬ-ahˇ ja nehˬ-iˇ-awˬ.

b. Nawˬ-euˬ iˇ khahˇ-ahˇ chu htaˬ-euˬ jeˬ zaˬ deuˬ-euˬ aˇ   
 myahˇ boꞈ-awˬ.

